
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА НЕГОВО  ДОНЕСУВАЊЕ
Состојбите во казнено-поправните установи се нотирани во Извештаи на многу домашни и странски институции. Како проблеми со кои се соочуваат Управата за извршување на санкциите и казнено-поправните и воспитно-поправните установи се пристапот до здравствена заштита на лицата во овие установи, образованието, корупцијата, пренатрупаноста и создавање подобри материјални услови за живеење во ваков тип на установи.

Проблемите и состојбите во пенитенцијарниот систем не се новонастанати, туку се тековни и постојано се менаџираат, во насока на изнаоѓање правилни решенија за решавање на проблемите на осудените, притворените лица и децата во КПУ и ВПУ, како и вработените во овие установи. Земајќи ги во предвид одредбите со кои се регулира националниот пенитенцијарен систем, може да се заклучи дека законот по својата природа ги содржи сите елементи на модерен систем на извршување на санкциите. Меѓутоа, со оглед на тоа што системот на извршување на санкциите претставува комплексна и чувствителна материја која ги регулира правата на осудените лица и децата, неоходно е негово постојано надградување и усовршување, како и усогласување со меѓународните стандарди и најдобрите практики од областа на извршување на санкциите.
Предложените изменувања и дополнувања на Законот за извршување на санкциите се со цел зголемување на општата безбедносна состојба на секоја казнено-поправна установа, детектирањето и управувањето со потенцијалните ризици како и превенција преку формирање на единици за разузнавање, како и единици за интервенција. Покрај, зголемување на безбедноста на установите, унапредување на правата на осудените лица и децата со овој предлог-закон се оди кон подобрување на статусот и на вработените во пенитенцијарниот систем. 
Постојат повеќе причини за донесување Предлог-Закон за измени и дополнувања на Законот за извршување на санкциите, како на пример менување во голем дел на кривичното законодавство во земјава, со тоа и Предлог-Законот за измени и дополнувања на Законот за извршување на санкциите како важна алка во кривичното законодавство и кривично-правниот систем во целина, потоа менување на затвореничката структура во Македонија, а во голем дел појавата на се поголем број на радикализирани осудени лица, потреба од заострување на начинот на кој што осудените лица по доставување на упатните акти имаа можност за менување на адресата на живеење и со тоа таканаречено избирање на казнено-поправна установа во која би ја издржувале казната и условите во истата, воведување нови значајни единици (Единици за затворско разузнавање и Единици за интервенции), подобрување на условите и правата од работен однос на вработените во Управата и вработените во КПУ и ВПУ и слично. Предлог-Законот за изменување и дополнување на Законот за извршување на санкциите, оди чекор напред, следејќи ги измените на Кривичниот законик на Република Македонија и Законот за кривичната постапка, но и новините што се однесуваат на усогласувањето (хармонизацијата) на нашето законодавство со она на Европската унија, посебно со Европските затворски правила.
II. ЦЕЛИ, НАЧЕЛА И ОСНОВНИ ПРИНЦИПИ

Предлог-законот за измени и дополнувања на Законот за извршување на санкциите има најпрво за цел решавање на безбедносните проблеми во казнено-поправните установи, создавање посигурна безбедносна средина како и во затворите, така и генерална и општата безбедност во државата, пред се преку воспоставување на законски основ и формирање на единици за затворско разузнавање и единици за интервенции, како и воспоставување на систем за видео надзор и користење боди камери во установите, потоа намалување на корупцијата во казнено-поправните установи, решавање на проблемот со пренатрупаноста и регулирање и унапредување на права од работен однос на сите категории вработени лица во КПУ и ВПУ. 
Законот за изменување и дополнување на Законот за извршување на санкциите се заснова врз истите начела на кои се заснова Законот за извршување на санкциите. 


III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлог-Законот ќе има фискални влијанија по Буџетот на Северна Република Македонија и фискалните импликации на годишно ниво за горенаведеното изнесуваат околу 93.373,000 милиони денари.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предлог-Законот ќе има фискални влијанија по Буџетот на Северна Република Македонија и фискалните импликации на годишно ниво за горенаведеното изнесуваат околу 93.373,000 милиони денари, сите од Буџетот на РСМ.
ПРЕДЛОГ НА 

ЗАКОН ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА ИЗВРШУВАЊЕ НА САНКЦИИТЕ
Член 1
Во Законот за извршување на санкциите (,,Службен весник на Република Северна Македонија” бр. 99/19, 220/19 и 236/22) во членот 2 став (1) точката на крајот од реченицата се брише и се додаваат зборовите ,,односно кога одлуката за изречена парична казна ќе стане правосилна и извршна.”.
Член 2

Во членот 7 ставот (2) се менува и гласи:
,,(2) Судот што ја донел одлуката во прв степен со која е изречена санкцијата е должен да му ја достави на надлежниот суд за извршување на санкциите според местото на живеалиштето, односно престојувалиштето на осуденото лице во моментот на започнување на кривичната постапка веднаш, а најдоцна во рок од пет дена откако одлуката ќе стане правосилна, а во однос на паричната казна и извршна.”.
Во ставот 4 по зборот ,,санкциите’’ се додаваат зборовите ,,односно судија за деца.”.
Член 3
Во членот 9 став (3) по зборот,, санкциите” се бришат зборовите ,, од ставот 1 на овој член’’.

Член 4
Во членот 11 став (2) точката од крајот од реченицата се брише и се додаваат зборовите ,,како и трошоци согласно член 187 од овој закон.”.
Член 5
Членот 13 се менува и гласи :

,,Во комуникација со осудените лица соодветно се применуваат одредбите од законот за  употреба на јазиците во Република Северна Македонија.”.

Член 6
Во членот 17, по ставот 5 се додава нов став (6) кој гласи :

,, (6)Децата кои издржуваат мерка притвор се одвојуваат од полнолетните притворени лица.”.
Ставот (6) станува став (7).

Член 7
Во членот 19 став (2), по зборовите на осудените лица се додава ,, по предлог на Директорот на Управата’’.

Член 8
Членот 20 се менува и гласи:
,,На децата треба да им се обезбедат услови кои, ќе ги заштитат од штетното влијание на други осудени лица, како и да им се создадат услови за живот и работа и за културни, спортски и други активности соодветни на нивната возраст.”.
Член 9

Во членот 22 став (4)  зборовите ,,средства на’’ се заменуваат со зборовите ,,средства за”.

Член 10
Во членот 23 ставот (2) се менува и гласи:
,,(2) Се забранува осудените и притворените лица да бидат подложени на медицински или други експерименти со кои се нарушува нивниот физички, психички и морален интегритет.’’.

Член 11
Во членот 28, во ставот (1) зборот ,,три” се заменуваат со зборот ,,два.’’.
Член 12
Во членот 29, во ставот (2) алинејата 1 се брише.

Алинејите 2, 3, 4, 5, 6, 7, 8, 9, 10 и 11 стануваат алинеји 1, 2, 3, 4, 5, 6, 7, 8, 9 и 10.

Член 13
Во членот 30 ставот (2) во првата реченица зборовите ,,на предлог на директорот на Управата” се заменуваат со зборовите ,,на предлог на министерот за правда”.
Во членот 30 во ставот (3) бројот ,,три” се заменува со ,,два’’.
Член 14
По членот 30 се додава нов член 30-а кој гласи:
„Член 30-а

При именувањето на директор и заменик директор на  казнено-поправните и воспитно-поправните установи се обезбедува соодветна и правична застапеност на граѓаните кои им припаѓаат на сите заедници во Република Северна Македонија, согласно официјалните статистички показатели на вкупното попишано население од последниот спроведен попис во државата.".
Член 15
Членот 34 се менува и гласи:
,,(1) Казнено-поправните и воспитно-поправните установи се основаат и укинуваат со овој закон.

(2)  Казнено-поправните установи можат да бидат казнено-поправни домови и затвори.

(3) Казнено-поправни домови како установи од затворен тип се: Казнено-поправен дом Идризово со Отворено одделение во Велес, Казнено-поправен дом Штип и Казнено-поправен дом Прилеп. 
 (4) Казнено-поправен дом како установа од отворен вид е Казнено-поправен дом од отворен вид Струга, 

(5) Затвори како казнено-поправни установи од полуотворен вид се: Затвор Битола, Затвор Гевгелија, Затвор Куманово со Отворено одделение во Крива Паланка, Затвор Охрид, Затвор Скопје, Затвор Струмица и Затвор Тетово.

(6)  Воспитно-поправна установа е воспитно-поправен дом Тетово за машки и женски лица.
(7)  Министерот за правда со општ акт врши распоредување на осудените лица и децата во казнено-поправните и воспитно-поправните установи, како и на притворените лица во притворските одделенија на казнено-поправните установи.”
Член 16
Во членот 35 ставот (4) се менува и гласи:
,,(4) Установите од отворен вид имаат затворска полиција, организацијата на животот и работата на осудените лица во овие установи се засновува врз самодисциплина и лична одговорност, а контрола врз нивното движење и работа вршат воспитувачи и инструктори.”.
Ставот (5) се брише.

Ставот (6) станува став (5).
Член 17
По членот 35 се додаваат три нови наслови и три нови члена  35-а, 35 б и 35 в кои гласат:
,,Единици за затворско разузнавање

Член 35-а

(1) Со цел зголемување на општата безбедносна состојба на секоја казнено-поправна установа, детектирањето и управувањето со потенцијалните ризици како и превенција од истите во установи од затворен вид а по потреба и во установи од друг вид, каде безбедноста го бара тоа, се воспоставуваат единици за затворско разузнавање. 
(2)Единиците за затворско разузнавање се уредени и претставуваат дел од внатрешната организација на секоја установа каде се формирани. 

(3) Единиците согласно член 35 став (2) од овој закон се сметаат како друга мерка за обезбедување.
(4)Единиците за затворско разузнавање ќе бидат ефикасен механизам на детектирање и спречување на корупција  во казнено-поправните установи’’.
Вработени во единиците за затворско разузнавање

Член 35-б

(1) Селекцијата на аналитичарите кои ќе вршат работни задачи во единиците за затворско разузнавање ќе се одвива по претходна извршена безбедносна проверка од страна на соодветен надлежен државен орган.

(2)Аналитичарите во единиците за затворско разузнавање имаат право на додаток на плата за посебни услови за работа и за работа изложена на ризик во висина од 40 % од износот на основната плата. 
(3) Вработените аналитичари одговараат пред директорот на Установата и пред директорот на Управата.

Соработка со други институции

Член 35-в

(1) Соработката на единиците за затворско разузнавање и размената на разузнавачки податоци со други државни агенции и министерства или безбедносни служби се одвива врз основа на претходно потпишани меморандуми за соработка и протоколи за размена на податоци. 
(2) Размената ќе се одвива по претходно поднесено и одобрено барање кое ќе биде образложено и само доколку целта на размената е кривична одговорност или заштита на безбедноста и државните интереси.

(3)Личните податоци за осудените лица ќе се обработуваат во согласност со законските прописи.

(4) Податоците ќе се пополнуваат на безбедносни извештаи, кои понатаму ќе се анализираат.
(5) Начинот на работа и организација на единиците за затворско разузнавање со акт ги донесува директорот на Управата.’’.

Член 18
Во членот 36 се додава нов став (3) кој гласи:
,,(3)Во установите може да се основаат одделенија за осудени лица со висок и многу висок безбедносен ризик.”.

Член 19
Во членот 37 ставот (3) се брише.

Член 20
Во членот 39 став (3) зборот ,,затворите” се заменува со ,,зборот установите”.
Член 21
По членот 41 насловот В се менува и  гласи :

,,НАДЛЕЖНОСТ НА СУДИЈАТА ЗА ИЗВРШУВАЊЕ НА САНКЦИИТЕ И НА СУДИЈАТА ЗА ДЕЦА’’.
Член 22
Во членот 42 се додава нов став (2) кој гласи:
,,(2) Во надлежните судови за постапување со деца согласно закон, извршувањето на санкциите спрема деца го врши судијата за деца.”.

Член 23
Членот 43 во ставот (2 ) алината 4 се менува и гласи:
,,засметување на притвор и куќен притвор, доколку надлежниот суд не донел соодветна одлука.’’.

По алинеја 4 се додаваат две нови алинеји 5 и 6 кои гласат:

„замена на казната затвор со куќен затвор поради околности поврзани со здравствената состојба, согласно одредбите од Кривичниот законик”
„замена на куќен затвор односно општокорисна работа со казна затвор на предлог на пробациската служба, согласно  одредбите од Кривичниот  законик“

Алинејите 5, 6, 7, 8, 9, 10 и 11 стануваат алинеји 7, 8 , 9, 10, 11, 12 и 13.

По алинеја 10 се додава нова алинеја 11 која гласи:
,,барањето од осуденото лице за плаќање на паричната казна заменета со казна затвор на рати.’’.

Алинејите 11, 12 и 13 стануваат алинеји 12, 13 и 14.
Се додава нов став (3) кој гласи:

,,(3) Одредбите од ставот (1) и (2) од овој член соодветно се применуваат од страна на судијата за деца при извршување на санкциите спрема деца.”.
Член 24
Членот 46 се менува и гласи:
,, (1) Во установа од отворен вид се извршува казната затвор за осудени лица само за кривични дела извршени од небрежност, за кои е определена казна затвор до три години.”.
  (2) Во оваа установа се извршува и казна затвор до една година спрема осудени лица за кривични дела извршени од небрежност кои се извршени во поврат.’’.

Член 25
Во членот 48 се додава нов став (2) кој гласи:
,,(2) За осудените лица сместени во одделенијата од член 36 став (3) од овој закон се донесува посебен општ акт со кој се уредува куќниот ред, со кој поблиску се определува организацијата на работата и се пропишува начинот на живеење на овие осудени лица.”.
Ставот (2) кој станува став (3) се менува и гласи:
,,(3) Општите акти од ставовите (1) и (2) на овој член ги донесува директорот на Управата во согласност со министерот за правда.
 Ставовите (3) и (4) стануваат ставови (4) и (5) ”.

Член 26
По членот 48 се додава нова точка 3 која гласи: 
,,3.Вршење на видео надзор во установите’’ и нов член 48-а коj гласи:
,,Член 48-а
(1) Во установите може да се врши видео надзор за следните цели:

-за контрола и безбедност на установите,

-за заштита на животот и здравјето на осудените, притворените лица и децата,

-заштита на животот и здравјето на вработените лица во установите и другиот ангажиран персонал и

-заштита на посетителите.

(2) При приземање на дејствијата во рамките на затворските овластувања, затворската полиција, директорот и вработените можат да употреби технички средства за аудио – визуелно снимање (боди-камера), со кои ќе се обезбеди снимен материјал (аудио и видео запис) за начинот на кој се презема дејствието од страна на затворската полиција. При користење на техничките средства лицата се должни да го известат лицето дека преземањето на дејствието е предмет на аудио и видео снимање, освен доколку известувањето на лицето за употреба на аудио и видео снимање го оневозможува или отежнува преземањето на дејствието во рамки на овластувањата.

(3)Снимките направени во смисла на став (1) и став (2) од овој член се чуваат до исполнување на целите за кои се врши, но не подолго од 30 дена, при што истите при истекот на рокот автоматски се бришат од медиумот на кој се чуваат.

(4) Снимките од видео надзорот може да се чуваат на соодветен медиум и подолг временски период, но не повеќе од една година, доколку содржат снимен материјал за настан за кој е изготвен стандарден оперативен протокол за средства за присилба,со цел заштита на правата и слободата на осудените, притворените лица и децата.

(5)Снимките од видео надзорот може да се чуваат подолг временски период од периодот наведен во ставот (2) на овој член кога е тоа потребно за установите при водење соодветни постапки согласно закон.

(6) Начинот за вршење на видео надзорот и користење на боди камерите во установите со акт го пропишува директорот на Управата.”.

Член 27
По глава V ,,Работни односи’’, во насловот на точката 1. ,,Статус на вработените во казнено-поправнитe и воспитно-поправните установи се додаваат и зборовите ,,Управата за извршување на санкциите’’.
Во членот 49  се додаваат три нови ставa (5), (6) и (7) кои гласат:
,,(5)Директорот на Управата, директорите на казнено-поправните и воспитно-поправните установи и нивните заменици имаат право на додаток на платата за посебни услови за работа и за работа изложена на ризик во висина од 20% од износот на основната плата.

(6) По сила на закон, со навршување на 38 години вкупен пензиски стаж за жени односно 40 години вкупен пензиски стаж за мажи на вработениот, без оглед на неговите години и возраст, или со навршени 55 години живот и 25 години пензиски стаж од кој 15 години ефективно поминати на работни места за кои стажот на осигурување се смета со зголемено траење.

(7) Пензијата, е во висина од 80% од просечната нето-плата што административните-државни службеници и помошно-техничките лица во установите и вработените во Управата ја оствариле во текот на најповолните десет години од пензискиот стаж, која се намалува за 0,5 % за секоја година пензиски стаж пократок од 40 години, но не повеќе од 2 %, по сопствено барање на вработениот.’’.

Член 28
По членот 49 се додава нов член член 49 -а, кој гласи:
,,Член 49-а
(1) Вработените во Управата имаат право на додаток на платата за посебни услови за работа и за работа изложена на ризик во висина од 25% од износот на основната плата.

(2) Вработените во Управата поседуваат службена легитимација во која се наведуваат нивните овластувања.

(3) Формата, содржината и начинот на издавање на службената легитимација од ставот (1) на овој член, ги пропишува министерот за правда.’’.
Член 29
Во членот 50 по ставот (3) се додаваат два нови става (4) и (5) кои гласат:
,,(4)Административните државни службеници и помошно-техничките лица поседуваат службени легитимации во кои се наведуваат нивните овластувања.

(5) Формата, содржината и начинот на издавање на службената легитимација од ставот (4) на овој член, ги пропишува министерот за правда.”.
Член 30
По членот 51 се додава нов член член 51 -а, кој гласи:
,,Член 51-а

При избор на кандидатите за вработување во казнено-поправните и воспитно-поправните установи, се обезбедува соодветна и правична застапеност на граѓаните кои им припаѓаат на сите заедници во Република Северна Македонија, согласно официјалните статистички показатели на вкупното попишано население од последниот спроведен попис во државата.”.
Член 31
Во членот 55 став (4), зборовите на почетокот од реченицата ,,овластувањата на затворската полиција’’ се бришат.

Со додаваат два нови става (8) и (9) кои гласат:

,,(8) Во установите се формира единица за интервенции од припадници на затворската полиција, по објавен интерен оглас.
 (9) Начинот на формирање и работа на единицата за интервенции поблиску се уредува со подзаконски акт што го донесува директорот на Управата.’’.

Член 32
По членот 55 се додава нов член 55- а, кој гласи:
,,Член 55 - а
Овластувањата  на затворска полиција се:
-проверка и утврдување на идентитетот на лица и предмети,

-собирање на информации,

-потрага по лица и предмети во случај на непосредно бегство кога се  врши спровод,

-предупредување и наредување,

-привремено одземање на предмети,

-преглед односно претрес на простории во установата,

-преглед односно претрес на притворени, осудени лица и деца,

-влегување во туѓ дом и други затворени простории во случај на непосредно бегство кога се  врши спровод,

-сопирање, преглед односно претрес на лица, багаж и превозни средства во случај на непосредно бегство кога се врши спровод,

-обезбедување, преглед и увид на местото на настанот во установата,

-примање на пријави и поплаки, 

-поднесување на пријави и известувања,

-тестирање на осудено лице или дете во случај ако постои сомнение дека користел алкохол, опојни дроги и други психоактивни супстанци и

-обезбедување на осудено лице задржено на болничко лекување.”.
Член 33
Во членот 68 се додава нов став (4) кој гласи:
,,(4)Кога за првпат заснова работен однос на работно место помлад затворски полицаец како дополнителен услов е да не биде постар од 30 години.’’.
Член 34
Во членот 69 се додава нов став (4) кој гласи:

,,(4) По приемот на потребната документација и започнување на постапка за вработување, директорот на установата ја доставува документацијата до Министерството за внатрешни работи и Агенција за национална безбедност за понатамошна безбедносна проверка на апликантот.’’.
Член 35
Во членот 78 се додава нов став (3) кој гласи: 

,,(3) На раководни позиции од категорија Б во затворската полиција може да се избере и распореди лице само со унапредување.’’
Во ставот (5) точката на крајот од реченицата се брише и се додаваат зборовите ,, доколку се одобрени средства согласно Годишниот план за вработување.”.
Ставовите (3) и (4) стануваат ставови (4) и (5).

Член 36
Членот 91 се менува и гласи:
,,(1)По добиено сознание за постоење основи на сомневање дека припадник на затворската полиција сторил кривично дело при вршење на службено дејствие или за кривично дело извршено вон службата со употреба на сериозна закана, сила или средства за присилба што за последица настапила смрт, тешка телесна повреда, телесна повреда или противправно лишување од слобода, мачење и друго сурово, нечовечко или понижувачко постапување и казнување доколку со закон е предвидено кривично гонење по службена должност, казнено-поправните и воспитно-поправните установи или Управата без одлагање го известуваат Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција.

(2)Во случаите од став (1) на овој член, здравствениот работник има право да врши документирање и фотографирање на повредите.’’.
Член 37
Во членот 95 ставовите (4) и (5) се менуваат и гласат:

,,(4) Делот на плата за степенот на образованиe, кој е законски минимум за соодветното ниво на работното место се вреднува на следниов начин:

НИВО НА КВАЛИФИКАЦИИ/ ОБРАЗОВАНИЕ

Ниво на квалификации VI А, 240 кредити според ЕКТС или завршен VII/1 степен 56 бодови,

-  Ниво на квалификации VI Б или 180 кредити според ЕКТС 31 бодови,

-  Ниво на квалификации V А, 60 до 120 кредити според ЕКТС или вишо образование 21 бодови,

- Ниво на квалификации IV, 240 кредити според ЕЦВЕТ или МКСОО или четиригодишно средно образование 21 бодови.

(5) Делот на плата за нивото на кое е распореден припадникот на затворската полиција се вреднува на следниов начин:
НИВО                                                                             БОДОВИ


Б1-заповедник                                                                 
343

Б2-заменик заповедник                                             
253

Б3-главен командир                                                     
192

Б4-командир                                                                   
126

В1-помошник командир                                              
101

В2-соработник во затворкска полиција               
86

В3-помлад соработник во затворска полиција 
60

Г1-виш затворски полицаец                                         55

Г2-постар затворски полицаец                                   50

Г3-затворски полицаец                                                   45

Г4-помлад затворски полицаец                                  41”.

Член 38
Во членот 97 се додава нов став (2) кој гласи :
,,(2) Припадниците на единицата за интервенции имаат право на додаток на плата за посебни услови за работа и за работа изложена на ризик во висина од 45 % од износот на основната плата.”.
Член 39
Во членот 98, во ставот (5)  процентот ,,35%” се заменува со процентот ,,50 %”.
Се додава нов став (9) кој гласи:
,,(9)При заменување во пензија вработените во установите и Управата имаат право на отпремнини во висина од пет просечни плати.”.
Член 40
Во членот 99 зборот ,,платата” се брише и се додаваат зборовите ,,основната плата.”.
Член 41
Во членот 100 зборот ,,платата” се брише и се додаваат зборовите ,,основната плата.”.
Член 42
Во членот 113 се додава нов став (2) кој гласи:
,,(2) Доколку се оцени дека во дејствијата нема елементи на дисциплинска неуредност, се донесува решение за одбивање на предлогот.”.
Ставовите (2), (3), (4), (5), (6) и (7) ставуваат (3), (4), (5), (6), (7) и (8).

Член 43
Во членот 115 ставот (3) се менува и гласи:

 ,,(3)Претседател на дисциплинската комисија е раководен припадник на затворската полиција, членови се припадници на затворската полиција кои се на исто или повисоко ниво од лицето спрема кое се води постапката, од кои еден е претставник на синдикалната организација, доколку таков е вработен во установата, а еден член е претставник од редот на вработените во установата.”.

Член 44
Во членот 123 став (5), алинејата 7 се менува и гласи:
,,- По сила на закон, со навршување на 38 години вкупен пензиски стаж за жени односно 40 години вкупен пензиски стаж за мажи на вработениот, без оглед на неговите години и возраст, или со навршени 55 години живот и 25 години пензиски стаж од кој 15 години ефективно поминати на работни места за кои стажот на осигурување се смета со зголемено траење. 

Пензијата е во висина од 80% од просечната нето-плата што активниот припадник на затворската полиција ја остварил во текот на најповолните десет години од пензискиот стаж, која се намалува за 0,5 % за секоја година пензиски стаж пократок од 40 години, но не повеќе од 2 %, по сопствено барање на вработениот.’’.
Член 45
Во членот 133 став (7) зборовите ,,предлог до Владата на Република Македонија”, се заменуваат со зборовите ,,предлог до министерот за правда”.
Член 46
Во членот 134 се додава нов став (2) кој гласи:
,,(2)Судски надзор во извршувањето на санкциите во однос на постапувањето со деца и во остварувањето на нивните права и обврски врши судијата за деца во основните судови со проширена надлежност.”.
Член 47
Во членот 135 зборовите ,,судијата за извршување на санкции” се заменуваат со зборовите ,,надлежниот судија”, a по зборовите ,,осудените лица” се додаваат зборовите ,, или децата.”.
Член 48
Во членот 136 во ставовите (1), (2), (3), и (4) зборовите ,,судијата за извршување на санкции” се заменуваат со зборовите ,,надлежниот судија”.

Се додава нов став (5) кој гласи:

,,(5) Директорот на Управата за преземените дејствија по издадената наредба согласно ставот (3) од овој член го известува надлежниот судија.”.

Член 49
Во членот 137 во ставот (1), по зборовите ,,осуденото лице” се додаваат зборовите ,,во моментот на започнување на кривичната постапка.”.

Во ставот (3), точката нa крајот од реченицата се заменува со запирка и се додаваат зборовите ,, ,а доколку не го пронајде осуденото лице во рок од 30 дена, Министерството за внатрешни работи е должно без одлагање да го извести судот.”.

Се додава нов став (4) кој гласи :

,,(4) Во случај кога судот дал согласност за распишување на меѓународна потерница, на секои шест месеци ќе побара информација од Министерство за внатрешни работи до каде е постапката по распишување на меѓународна потерница.”.
Ставот (4) станува став (5).

Член 50
Во членот 139 се додава нов став (4) кој гласи:
,,(4) Осуденото лице кое веќе се наоѓа на издржување мерка притвор, куќен притвор или бара да биде упатен на издржување казна затвор пред правосилност на пресудата, судијата за извршување на санкциите со налог истиот го упатува во соодветната установа.’’.
Член 51
Во членот 140 ставот (3) се менува и гласи :

,,(3) Во случај да не може лично да му се достави упатниот акт на осуденото лице или доколку истиот сменил адреса на живеење, судот е должен во рок од 15 дена да побара од Министерството за внатрешни работи да обезбеди нова адреса на живеење и проверка дали лицето е достапно. Министерството за внатрешни работи е должно без одлагање, во рок не подолг од седум дена по извршената проверка да го извести судот.”.

Член 52
По членот 142 се додава нов член 142 -а кој гласи :

,,Член 142-a

(1) Врз основа на поднесено барање на осуденото лице за плаќање на рати на паричната казна што е заменета со казна затвор, судијата за извршување на санкции доколку го усвои барањето носи решение со кое го одлага постапувањето по упатниот акт, за период не подолго од 12 месеци.

(2) Решението од став (1) на овој член се доставува и до казнено-поправната установа.

(3) Ако осуденото лице не ги плаќа ратите навреме, ќе се изготви нов упатен акт кој се доставува до осуденото лице и до казнено-поправната установа.”.
Член 53
Во членот 143 став 1 точка (6) зборовите ,,старите, болните или малолетните” се заменуваат со зборовите ,,деца, стари или болни”.
Член 54
Во членот 144 во ставот (3) по зборот ,,барањето”  точката на крајот на воведната реченица се заменува со запирка и се додаваат зборовите ,,а не подолго од 30 дена.”.
Член 55
Во членот 145 во ставот (1) зборовите ,,и надлежниот јавен обвинител имаат” се бришат а се додава зборот ,,има.”.

Ставот (2) се менува и гласи:
,,(2) Жалбата не го одлага извршувањето на казната, освен во случаите од член 143 став (1) точки 1) и 2) од овој закон.”.

Член 56
Членот 146 се брише.

Член 57
Во членот 147 ставот (2) се менува и гласи:
,,(2)  Центарот за социјална работа и органот за внатрешни работи се должни по барање на судијата за извршување на санкциите да го известат  за причините за отповикување на решението за одлагање на казната затвор.”.
Член 58
Во членот 150 се додава нов став (5) кој гласи:
,,(5)Директорот на Управата со подзаконски акт го регулира видот на евиденцијата, содржината и начинот на водење на матичните книги и личниот лист за осудените и притворените лица и децата на кои им е изречена воспитна мерка упатување во Воспитно-поправна установа.”.
Член 59
Во членот 154, ставот (3) се брише. 

Член 60
Во членот 167 се додава нов став (5) кој гласи:
,,(5) Директорот на Управата со општ акт поблиску ги определува и систематизира работните места на кои можат да се ангажираат осудените лица во установата.”.

Член 61
Во членот 182 во ставот (3) точката на крајот од реченицата се брише и се додаваат зборовите ,,согласно Законот за здравственото осигурување.”.
Член 62
Во членот 187 ставот (1) се менува и гласи:
,,(1) Заболено осудено лице може да бара специјалистички лекарски преглед и оперативен зафат на свој трошок, доколку таков преглед или оперативен зафат не определи лекарот на установата.”.
Се додава нов став (3) кој гласи:
,,(3) Трошоците за спроводот паѓаат на товар на осуденото лице.”.
Член 63
Во насловот 11.Право на контакти со надворешниот свет, под насловот а) ,,допишување’’ се додаваат зборовите ,,со писма или преку електронска пошта.”.
Член 64
Во член 195 ставот (1) точката на крајот од реченицата се брише, и се додаваат зборовите ,,со писма или преку електронска пошта (на деск компјутер).”.

Ставот (2) се менува и гласи:
,,(2) Во затворените одделенија на установите допишувањето со писма или преку електронска пошта се врши под надзор на установата, а во полуотворени и отворени одделенија на установите комуникацијата преку електронска пошта се врши под надзор.”.
Во ставот (3) по зборот ,,писмо”, се додаваат зборовите ,,односно електронска пошта”.

Се додава нов став (7) кој гласи: 

,,(7) Начинот на комуницирање преку електронска пошта го пропишува министерот за правда.”.
Член 65
Членот 196 се менува и гласи :
,,(1) На осуденото лице и на лицето на кое му е изречена мерка упатување во воспитно поправен дом му се дозволува телефонски разговор кој може да се овозможи и преку преносен уред кој овозможува аудио-визуелна комуникација.

(2) По барање на семејството, телефонски разговор или комуникацијата со осуденото лице ќе се дозволи ако е потребно на осуденото лице нешто итно да му се соопшти што не трпи одлагање.
(3) Телефонскиот разговор и комуникацијата преку преносниот уред во установа од затворен вид и во затворено одделение се врши во присуство на службено лице, само ако телефонскиот разговор не се снима.
(4) Комуникацијата во смисла на овој член се снима.

(5) Начинот на комуницирање преку преносен уред го пропишува министерот за правда.”.

Член 66
Во членот 202 се додава нов став (9) кој гласи:
,,(9) Одредбите од ставовите ,,3”, ,,4”, ,,5”, ,,6”, ,,7’’ и ,,8” на овој член не се однесуваат за претставниците од канцеларијата на Народниот правобранител.”.
Ставот (9) станува став (10).

Член 67
Во членот 204 во ставот (1) точката на крајот од реченицата се заменува со запирка и се додаваат зборовите ,,а по одобрение на директорот на установата и од страна на други лица.’’.

Член 68
Во членот 212 зборовите ,, и надлежниот обвинител имаат” се бришат и се додава зборот ,,има”.
Член 69
Во насловот на членот 215 се додава нова точка 14 која гласи: ,, Право на издавање и ажурирање на лична карта”.
Во членот 215 по зборовите ,,осудените лица” се додаваат зборовите ,,и децата”, а по зборовите ,,право на”, се додаваат зборовите ,,издавање, односнo на”.
Член 70
Точката во насловот 14. Заштита на правата на соработниците на правдата станува точка ,,15”.
Член 71
Во насловот на членот 217 глава XII ,,Погодности на осудените лица’’ се додаваат зборовите ,,и деца”.
Во членот 217 се додава нов став (3) кој гласи:
,,(3 ) За излез надвор од установата при користење права и погодности, без одлагање се доставува известување до Министерството за внатрешни работи.”.
Ставот (3) станува став (4).

Член 72
Во членот 218 ставот (1) алиената 8 зборовите, ,,односно до 30 дена за лица на кои им е изречена мерка упатување во воспитно-поправен дом” и сврзникот ,,и” се бришат”.

Во ставот (1) се додава нова алиена 9 која гласи: 

,,(9) отсуство до 30 дена во текот на годината, за лица на кои им е изречена мерка упатување во воспитно-поправен дом со тоа што отсуството во текот на месецот не може да биде подолго од пет дена.”.
Алинеајта 9 станува алинеја 10.

Ставот 2 се менува и гласи: 
,,(2) Заради неоправдано доцнење при враќање од излез надвор од установата веднаш се известува полициска станица за определено подрачје, а во рок од 24 часа директорот на установата ќе го извести судијата за извршување на санкции односно судијата за деца за да издаде наредба за распишување потерница.”.

Член 73
Во членот 223 ставот (1) се менува и гласи: 
,,(1) Осуденото лице по негово барање може да биде преместено на натамошно издржување на казната затвор од една во друга установа од ист или од различен вид кога со натамошното престојување во таа установа му е загрозен животот или телесниот интегритет.”.
Член 74
Во членот 224 ставот (2) се менува и гласи:

,,(2) По барање на осуденото лице или по предлог на директорот на установата, врз основа на мислење на здравствен работник и медицинска документација, откако судијата за извршување на санкциите ќе ги провери околностите наведени во барањето со решение може да го прекине издржувањето на казната подолго од 30 дена, поради лекување, кога не постојат услови лекувањето да се спроведе во установата или установата да го упати во соодветна здравствена установа. ”.
Во ставот (3) пред воведната реченица се додава нова реченица која гласи,,Решението од став (2) на овој член се донесува најдоцна во рок од 30 дена.’’.
Во ставот (3), зборовите ,, ,јавниот обвинител” се бришат.
Во ставот (5), зборовите ,,и јавниот обвинител имаат ” се заменуваат со зборот ,,има”. 
По точката на крајот на ставот (5) се додава нова реченица која гласи: ,, Жалбата не го одлага извршувањето на решението.’’.
Во ставот (6) зборовите ,, по истекот на’’ се заменуваат со предлогот ,,во”.

Во ставот (6) точката на крајот од реченицата се заменува со запирка и се додаваат зборовите ,,15 дена пред истек на прекинот”.
Ставот (7) се менува и гласи:
,,(7)  Судијата може да ги провери околностите наведени во барањето за продолжување на прекинот, а по извршените проверки врз основа на мислење на здравствениот работник и медицинската документација во најкус можен рок, а не подолго од седум дена да донесе решение.”.
Во ставот (8) зборовите ,,се известува” се заменуваат со зборовите ,,судијата задолжително ја известува.”.
Член 75
Членот 225 се менува и гласи:
,,(1) На осудени лица кои се на издржување казна затвор, директорот на Управата во најкус можен рок, а не подолго од 30 дена по претходно добиена  согласност од министерот за правда, донесува решение за прекинување на издржувањето на казната во траење до 30 дена, доколку   има потреба или се наоѓа на болничко лекување од потешка акутна болест, зависности или породување.

(2)Решението од ставот (1) на овој член е конечно.

(3)Примерок од решението од ставот (1) на овој член, заедно со примерок од целокупната документација се доставува до судијата за извршување на санкциите и во рок од 15 дена писмено се известува министерот за правда.
(4) Министерството за правда формира комисија за надзор на управната постапка за донесување на решението од ставот (1) на овој член. ’’
Член 76
Во членот 229 став (6) зборот ,,службените” се заменува со зборот ,,вработените”.
Член 77
Во членот 231 ставот (3) алинеата 3 се менува и гласи: 
,,физички напад или недолично однесување кон службено лице или друго осудено лице,”.

Се додава нова алинеја 4 која гласи:
,, учество во тепачка”.
Во алинејата 5 запирката се брише и се додаваат зборовите ,,или од здравствена установа во која е упатен на лекување и чување,”.

Во ставот (3) се додаваат две нови алинеји 6 и 7 кои гласат: 

,, -оддалечување од кругот на установата,’’. 

,, - оддалечување од работното место каде што е работно ангажиран надвор од установата,’’.
Алинејата 8 се менува и гласи: 
,,-внесување или изработка на алкохолни пијалаци и наркотични средства, нивно користење или растурање во установата, или утврдување на нивно присуство при тестирање,”.

Алинејите 4 и 5 стануваат алинеји 5 и 6.
Алинејите 6, 7, 8, 9, 10, 11, 12, 13, 14, 15, 16, 17, 18, 19, 20 и 21, стануваат алинеји 9, 10, 11, 12, 13, 14, 15, 16, 17, 18, 19, 20, 21, 22, 23 и 24.

Член 78
Во членот 233 став (4) по зборовите ,,комисијата е” се додаваат зборовите ,,правник во установата, а доколку во установата нема правник,”.
Член 79
Во членот 241 во ставот (4) зборовите на почетокот на реченицата ,,Ако постои сомнение за причините за смртта” се заменуваат со зборовите ,,Во случај на смрт’’.
Член 80
Членот 242 ставот (1) се менува и гласи: 
,,Осуденото лице може да присуствува на погреб на член од потесното семејство согласно членот 197 став 2 од овој закон во времетраење до 12 часа, со или без присуство на службено лице од установата само доколку користи погодности надвор од установата како и степенот на безбедносен ризик, по одобрение на директорот на установата.”.

Ставот (2) се брише.

Член 81
Членот 244 ставот (2) се менува и гласи: 

,,(2) Активностите на подготвување за отпуштање на осуденото лице се интензивираат пред отпуштање на лицето од установата.”.

Член 82
Член 252 во ставот (1) зборовите ,,главниот претрес се заменуваат со зборот ,,главна расправа.’’.
Член 83
Во членот 253 се додава нов став (2) кој гласи:
,,(2) Податоците кои установата ги доставува до судот се користат единствено за целите на постапката.”.
Ставот (2) станува став (3).
Ставот (3) кој станува став (4) се менува и гласи:
,,(4) По одлука на судот, предлогот на директорот на установата може да го застапува и  образложува матичниот воспитувач во установата каде што осуденото лице ја издржува казната затвор.’’.
Се додава нов став (5) кој гласи:
,,(5) За предлогот за условен отпуст судот одржува рочиште на кое се повикуваат директорот на установата или лице овластено од него како и осуденото лице кое може да има бранител. По исклучок рочиштето може да се одржи и со помош на електронско-технички средства кои обезбедуваат двонасочна комуникација во реално време.’’.

Член 84
Во членот 254 став (2) зборовите ,,надлежниот јавен обвинител” се бришат.

Член 85
Членот 256 се менува и гласи:
,,Против решението по барањето за условен отпуст осуденото лице има право на жалба во рок од осум дена до повисокиот суд.’’.

Член 86
Членот 257 се менува и гласи:

,,(1) Директорот на установата може да го отпушти осуденото лице и пред истекот на казната најмногу 30 дена за казна затвор до три години, односно 60 дена за казна затвор над три години, ако осуденото лице издржало 9/10 од казната.

 (2) Предвремено отпуштање на осуденото лице пред истек на казната може да се изврши ако се исполнети следните критериуми:

-  осуденото лице во текот на извршување на казната да соработува и да го прифати процесот на ресоцијализација во согласност со одредбите на Куќниот ред, да има позитивно однесување во осуденичката средина,

-   дисциплинирано и квалитетно да ги извршува поставените работни задачи во текот на работното ангажирање и
-   да има позитивен однос кон сите вработени во установата, а особено кон непосредниот воспитувач и инструктор.’’.
Член 87
Во членот 260 став (3) по зборовите ,,судија за извршување на санкциите”, се додаваат зборовите ,,и до надлежната пробациска канцеларија.”.

Член 88
Во членот 263 во ставот (2) на крајот на првата реченица се додава нова реченица која гласи:

 ,,По приемот на барањето, Управата за јавни приходи е должна во рок од 90 дена да ја изврши присилната наплата и за тоа да го извести судот најдоцна во рок од 7 дена.’’.
Член 89
Над членот 266 на глава XXI насловот ,,ИЗВРШУВАЊЕ НА СПОРЕДНИ КАЗНИ’’ се заменува со насловот ,,ИЗВРШУВАЊЕ НА ДРУГИ КАЗНИ’’.
Член 90
Во членот 271 ставот (3) се менува и гласи: 
,,(3) Надлежниот орган, казната од ставот (1) на овој член, ја извршува со преземање на дејствија со кои на осуденото лице му се забранува влез и присуство во близина на објектот каде што се одржува спортскиот натпревар.’’.
Ставовите (4), (5) и (6) се бришат.

Член 91
По членот 271 се додава нов член 271-а кои гласи:

,,Правосилната судска одлука со која е изречена забраната без одлагање, а не подолго од три дена, судијата за извршување на санкции ја доставува до Државната изборна комисија.’’.
Член 92
Во членот 272 се додава нов став (4) кој гласи : 

,,(4) За упатување на извршување на мерки за безбедност соодветно се применуваат одредбите од овој закон, во однос на издавање на упатен акт.”.
Член 93
Во членот 296 по зборовите ,,образование и наука’’ се додаваат зборовите ,,министерот за финансии”.
Член 94
Пред член 307 насловот 3 се менува и гласи ,, 3. Забрана на управување на моторно возило од определен вид или категорија.’’.
Член 95
По членот 307 се додава нов наслов ,,4” и нов член 307 - а кои гласат:

,,4.Обврска за напуштање на државата со забрана за влез на дете-странец
Член 307-а

(1) Правосилната пресуда со која е изречена казната обврска за напуштање на државата со забрана за влез на дете-странец, надлежниот суд му ја доставува на извршување на Министерството за внатрешни работи.

(2) Казната од ставот (1) на овој член се извршува според одредбите на закон со кој се регулира движење и престој на странци.”.
Член 96
Членот 312 се менува и гласи: 

,,(1) Судијата за деца е должен да му наложи на центарот за социјална работа во рок од 30 дена да ги достави следниве податоци: извод од матичната книга на родените, свидетелство, податоци за здравствената состојба на детето, социјална и психолошка анамнеза и други податоци од испитувањето на личноста на детето, до воспитно-поправната установа.

(2)  Судијата за деца без одлагање, а најдоцна во рок од три дена извршната одлука заедно со известување за отпочнување со извршување на воспитната мерка ја упатува до надлежниот центар за социјална работа и воспитно-поправната установа.

 (3)    За подготовката и за почетокот на извршување на воспитната мерка центарот за социјални работи ги известува родителите, односно старателот на детето и надлежниот суд, најдоцна во рок од 15 дена, од приемот на списите од ставот (2) на овој член.

(4) Центарот за социјални работи е должен во рок од 30 дена да го извести судијата за деца за преземените активности од став (3) на овој член.’’.
Член 97
Во членот 313 зборовите ,,надлежни се да постапуваат надлежниот суд’’ се заменуваат со зборовите ,,надлежен е да постапува судијата за деца.”.

Член 98
Во членот 342 се додава нов став (2) кој гласи: 
,,(2) Во воспитна установа детето останува најмалку шест месеци, а најмногу три години.”.
Член 99
Во членот 347 во ставот (1) зборот ,,една” се заменува со зборовите ,,шест месеци’’.
Ставот (2) се менува и гласи:   

,,(2) Воспитната мерка упатување во воспитно-поправен дом се изрекува  со решение, а може да се изрече само еднаш.”.
Член 100
Во членот 348 во ставот (1) точката на крајот од реченицата се заменува со запирка и се додаваат зборовите ,,врз основа на лични документи на детето доколку ги поседува, изјава од родител, старател или возрасен член кој го придружува детето, врз основа на документи приложени од страна на Министерството за внатрешни работи или на друг начин.’’.
Член 101
Во членот 349 во ставот (2) зборовите ,,социјално-медицинско” се заменуваат со зборовите ,,социјално-криминолошко, медицинско”.

Член 102
Во членот 357 се додава нов став (3) кој гласи:   
,,(3) Министерот за правда донесува акт за нормативите за подготвување на храна на децата.”.

Ставот (3) станува став (4).

Член 103
Во членот 362 зборовите ,,од 30 дена, со можност за користење на два дела, летен и зимски одмор” се заменуваат со зборовите ,,до 30 дена.”.
Член 104
Во членот 363 ставот (1) се менува и гласи: 
,,(1) Децата кои не посетуваат настава за основно и средно образование, а на практична обука поминале непрекинато шест месеци, и притоа два пати последователно не ја злоупотребиле погодноста за отсуство до 30 дена согласно член 218 став (1) алинеа 9, вклучувајќи го тука и времето поминато на лекување поради повреда на работа или професионално заболување, имаат право на одмор од 20 дена во годината, со можност за користење на два дела, летен и зимски одмор.”.

Член 105
По членот 366 се додава нов член 366-а кој гласи:
,,Член 366-а
Директорот на воспитната установа е должен најмалку на секои шест месеци или кога надлежниот суд или центарот за социјални работи тоа ќе го побараат да ги извести за успехот во примената на оваа воспитна мерка спрема детето.”.
Член 106
Член 383 ставот (1) зборовите ,, за ликвидација” и ,,или ликвадициониот” се бришат.

Член 107
По членот 393 се додава нов наслов 2. и член 393-а кои гласат:
,,2. Извршување на глоба и трошоци на постапка спрема странци”
,,Член 393-а
(1) Правосилната одлука со известување дека глобата и трошоците на постапката не се наплатени, судот ја доставува до гранична полиција со цел евидентирање.

(2) При влез во државата граничната полиција ќе побара од странецот доказ за платена глоба и трошоци на постапка, во спротивно ќе му биде оневозможен влез во државата.”.

Насловите 2, 3, 4, 5, 6, 7, 8 стануваат 3, 4, 5, 6, 7, 8 и 9.

Член 108
Во членот 395 во ставот (1) по зборовите ,,надлежниот суд” се додаваат зборовите ,,во рок од 15 дена.’’.

Во ставот (2) зборовите ,,возачка дозвола односно возачка книшка’’ се заменуваат со зборовите ,,досието на возачот,”.

Член 109
Членот 403 се менува и гласи: 

,,Одредбите на овој закон за извршување на глобата и обврска за напуштање на државата со забрана за влез на дете странец спрема полнолетни лица и за извршување на воспитните мерки  и алтернативните мерки спрема деца сторители на кривични дела соодветно се применуваат и на извршувањето на воспитните мерки за прекршок.’’.

Член 110
По членот 411 се додаваат два нови члена 411-а и 411-б, кои гласат:

                                                                
     ,,Член 411-а

Примената на член 34 став (6) од овој закон, ќе започне најдоцна во рок од 3 години од влегување во сила на овој закон.

Член 411-б

Примената на правата од членовите 195 и 196 од овој закон ќе започне 18 месеци по влегување во сила на подзаконските акти.

Член 111
Низ целиот текст на Законот, зборовите Република Македонија се заменуваат со зборовите ,,Република Северна Македонија.”.
Член 112
Подзаконските акти предвидени со овој закон ќе се донесат во рок од шест месеци од денот на влегувањето во сила на овој закон.

Член 113
Овој закон влегува во сила со денот на објавувањето во ,,Службен весник на Република Северна Македониja’’.
ОБРАЗЛОЖЕНИЕ  
НА ПРЕДЛОГ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ НА

ЗАКОНОТ ЗА ИЗВРШУВАЊЕ НА САНКЦИИТЕ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Предлог на Законот за изменување и дополнување на Законот за извршување на санкциите содржи 113 члена.


Со членот 1 од Предлог-законот се врши прецизирање на членот 2, а се однесува на начинот кога се пристапува кон извршување на парична казна, која е потребно да биде покрај правосилна и извршна.
        Со членот 2 од Предлог-законот се менува членот 7 од Законот со што е променето постоечкото законско решение, односно првостепената одлука со која е изречена санкцијата судот е должен да му ја достави на надлежниот суд за извршување на санкциите според местото на живеалиштето, односно престојувалиштето кое осуденото лице ја имало во моментот на започнување на кривичната постапка, со што се елиминира можноста за менување на адресата на живеење на лицето пред изрекување на првостепената пресуда или извршноста на одлуката.

Со членот 3 се направи мала корекција, во однос на подобрување на текстот на членот 9 став 3 од Законот.


Со членот 4 се направи промена во членот 11 став 2, со што се пропишува дека осудените лица кои бараат оперативен зафат на свој трошок, ги надоместуваат трошоците околу спроводот од казнено-поправна установа до болница.


Членот 5 прави усогласување на членот 13 од Законот со Законот за употреба на јазиците.

             Со членот 6 од Предлог-законот се додава нов став  (6) во членот 17 од Законот со кој се прецизира дека децата кои издржуваат мерка притвор се одвојуваат од полнолетните притворени лица. Со ставот (7) се врши терминолошко подобрување на текстот од ставот (7) на овој член. 

                Со членот 7 во членот 19, став (2) се регулира дека Министерот за правда поблиску го пропишува распоредувањето, класификацијата и разместувањето на осудените лица по предлог на директорот на Управата. 

              Со членовите 8, 9, 10 се врши подобрување на текстот на Предлог-законот.
              Со членот 11 се менува тоа што огласот за избор на директор на Управата, КПУ и ВПУ и неговиот заменик треба да биде објавен најмалку во два наместо во три дневни весници кои се издаваат на територијата на државата.
                 Со  членот 12 се брише алинејата 1 од делот за надлежности на директорот на Управата, бидејќи предлогот за именување и разрешување на директори и заменици-директори на установите со овој Предлог-Закон ќе го дава министерот за правда.


Со членот 13 се менува ставот 2 во членот 30 од Законот, каде директорите и замениците-директори на установите, наместо на предлог на директорот на Управата, ќе се бираат на предлог на министерот за правда.

Членот 14 регулира дека при именување на директор и заменик директор на  казнено-поправните и воспитно-поправните установи се обезбедува соодветна и правична застапеност на граѓаните кои им припаѓаат на сите заедници во Република Северна Македонија, согласно официјалните статистички показатели на вкупното попишано население од последниот спроведен попис во државата.

Со членот 15 се направи измена во член 34 од Предлог-Законот, односно се допрецизира мрежата на казнено-поправни и воспитно-поправни установи, со што се издвои КПД од отворен вид Струга како установа од отворен вид и ВПД Тетово како воспитно-поправна установа за машки и женски лица.


Со членот 16 се направи допрецизирање на членот 35 од Предлог-Законот, во однос на обезбедувањето на установите од отворен вид.


Со членот 17 се додаваат три нови члена и тоа член 35-а, член 35-б и член 35-в со кој се дава законски основ за воспоставување на единиците за затворско разузнавање. Уште  во текот на 2019 година се потврди потребата на Управата за извршување на санкциите и затворскиот систем за воведување на единици за затворско разузнавање во дел од казнено-поправните установи. Во КПД Идризово беше спроведен пилот проект и беа обучени вработени кои ќе бидат дел од Единицата за затворско разузнавање. Придобивките од воведувањето на Единицата на затворско разузнавање се следниве: Подобрена безбедност во КПУ; Намалување на криминалот преку попречување и намалување на криминалитетот и нередот во установите; Попречување на регрутирањето на ранливи осудени лица преку идентификација на целни групи и групи што претставуваат закана од радикализација во КПД Идризово, овозможувајќи разузнавачки водени интервенции против насилен екстремизам. Единиците за затворско разузнавање ќе претставуваат ефикасен механизам за борба против корупцијата во казнено-поправните установи, Овие единици ќе ги детектираат ризиците, а со тоа и УИС ќе биде во можност да превенира. Истите ќе ја зголемат динамичка безбедност во установите, но и ќе ја подобрат националната безбедност. Постои обучен тим на аналитичари во КПД Идризово, кој во изминативе две години ги помина успешно сите обуки, истите се во фаза на безбедносна проверка од соодветен надлежен орган. 

Со членовите 18 и 19 се направи ротација на ставот (3) од членот 37 во член 36 од Законот, односно истите се преместени на посоодветно место во законот.

Со членот 20 се направи замена на зборот ,,затворите” со терминот ,,установите”.

Со членот 21 се менува насловот на точката В и членот 22 од Законот каде покрај надлежноста на судијата за извршување е додадена надлежноста на судијата за деца како надлежен за преземање на законски дејствија за извршување на санкции спрема деца. 

Со членовите 22 и 23 се прецизира ставот во кој што судијата за извршување на санкции презема активности и одлучува за работите пропишани со закон, потоа за активностите кои што ги презема и одлучува судијата за деца при извршување на санкциите спрема деца, како и тоа што се врши усогласување на законските одредби со одредбите од Кривичниот законик.

Со членот 24 се направи значајна измена во членот 46 став (1), со тоа што се дава основ за во установа од отворен вид да се извршува казната само за кривични дела извршени од небрежност, за кои е определена казна затвор до 3 години, како и казна затвор до една година за кривични дела извршени од небрежност кои се извршени во поврат. Ова би значело дека издржување казна затвор во установа од отворен вид освен кривични дела извршени од небрежност, за останатите кривични дела е оневозможено.

             Со членот 25 се додава нов став во членот 48 од Законот, со тоа што за осудените лица сместени во одделенијата за висок и многу висок безбедносен ризик ќе се донесе нов Куќен ред со кој поблиску ќе се определи организацијата на работата и се пропишува начинот на живеењето на овие осудени лица, видот и начинот на користење на погодностите, одржување на редот и дисциплината, контактот со надворешниот свет и друго, како и фактот што општите акти од овој член ги донесува директорот на Управата во согласност со министерот за правда.
            Со членот 26 се додава нов членот 48-а, во кој се пропиша начинот на вршење на видео-надзор во казнено-поправните установи каде во членот се разработени сите детали, како и можност за користење на боди-камери во установите. Системите за видео надзор се важни за поддршка на ефективната безбедност во установите. Инциденти кои може да се случат во затворските објекти вклучуваат насилство од страна на осудени лица, употреба на дрога и злоупотреба на овластувањата од страна на вработените. Видео надзорот им овозможува на установите да ги надградат своите системи за безбедност и контрола. Видео надзорот служи за заштита на животот и здравјето на вработените, посетителите, заштита на сопственоста, обезбедувањето на контролиран влез и излез од службени или деловни простории, постапување во согласност со законите и подзаконските акти, како и работните протоколи.
            Со членот 27 во додадените ставови (5), (6) и (7) од членот 49 од Законот се предложи додаток на платата за посебни услови за работа и за работа изложена на ризик во висина од 20% од износот на основната плата, за директорот на Управата и директорите на казнено-поправните и воспитно-поправните установи и нивните заменици. Во ставовите (6) и (7) на истиот член се прецизира начинот на пензионирање на сите вработени во казнено-поправниот систем и правата од пензиски однос. Со истото се дава можност вработените во секторите за ресоцијализација и помошно-техничките лица во установите, како и вработените од Управата да се изедначат со затворската полиција во однос на правата од пензиски однос.
Со членот 28 се додаде нов член 49-а. Согласно овој член вработените во Управата за извршување на санкциите кои имаат статус на административни државни службеници имаат право на додаток на платата за посебни услови за работа и за работа изложена на ризик во висина од 25% од износот на основната плата. Вработените лица во Управата согласно Законот за извршување на санкциите и Законот за пробација вршат работи кои се во непосреден  контакт со осудените и обвинетите лица. Согласно член 26 и член 133 од Законот за извршување на санкциите вработените лица во Управата вршат стручен надзор во КПУ и ВПУ. Стручниот надзор се спроведува непосреден увид во работењето на КПУ и ВПУ и се спроведува во следните области вршење надзор на  условите и положбата на осудените, притворените лица, децата и лицата на кои им е изречена воспитна мерка Упатување во воспитно-поправен дом, третманот, обезбедувањето во КПУ и ВПУ, безбедноста, материјално-финансиско работење, заштита и почитување на човековата личност и достоинство на лицата во КПУ и ВПУ, превенција од тортура, нечовечко и нехумано постапување во КПУ и ВПУ.
Службените лица од Одделението за стручен надзор на безбедност и Одделението за стручен надзор на третман на осудените лица вршат редовен, вонреден и контролен стручен надзор согласно член 2 од Правилникот за начинот на вршење на стручен надзор врз работата на казнено-поправните и воспитно поправните установи. Службените лица од овие одделенија вршат надзор во сите казнено-поправни и воспитно-поправни установи (затворени, полуотворени и отворени, како и во воспитни домови за деца) при што се во контакт со осудени лица повеќекратни повторници, осудени лица со доживотни казни затвор, со сторители на тешки кривични дела како и со деца на кои им е изречена воспитна мерка упатување во воспитно-поправен дом и малолетнички затвор кои поради сензитивната возраст се специфична категорија на лица за кои е потребен специфичен начин на работа.

Надзорот се врши со непосреден увид во просториите каде осудените лица ја издржуваат казната затвор, преку непосредни разговори со осудените лица со и без присуство на припадниците на затворската полиција, а со цел утврдување на фактичката состојба во услови на нарушена безбедносна состојба во установата и  во врска со настанати инциденти помеѓу група на осудени лица. Исто така се врши непосреден разговор со осудени лица во случај на поведени дисциплински постапки, и употреба на средства за присилба од страна на припадниците на затворската полиција. Стручниот надзор во делот на спроведување на третман на осудените лица се спроведува преку непосредни разговори со осудените лица во случај на повреда на нивните права како и утврдување на правилно користење на погодностите во текот на издржување на казната затвор. Службените лица од Одделението за стручен надзор на третман на осудените лица вршат надзор и надвор од установите во случај кога осудените лица се работно ангажирани надвор од установата на места каде нема припадници на затворската полиција каде службените лица  вршат проверка дали осудените лица се на своите работни места. Согласно Законот за пробација вработените во Управата преку непосредни контакти со обвинетите вршат проценка на ризик на обвинетиот преку употреба на механизмот на проценка на ризик, постојано остваруваат разговори и вршат контрола на извршувањето на условната осуда со заштитен надзор и пружаат помош и надзор на условно осуденото лице и лицата кои се условно отпуштени од издржување на казна затвор, вршат надзор над извршувањето на општокорисната работа и пружаат помош на осуденото лице, постојано остваруваат контакти и разговори со осуденото лице, членовите на неговото семејство и други лица за кои што има потреба, остваруваат соработка со другите надлежни институции за извршување на сите пробациски работи. Пробациските службеници се соочуваат со лица кои се повеќекратни извршители на тешки кривични дела, кои упатуваат закани спрема пробациските службеници, кои имаат различни здравствени проблеми (психички и инфективни болести) и со кои се изложени на ризик од пренесување на болеста. Се соочуваат со ризик при вршење на надзор на теренски контроли, (посета на нивниот дом, работно место или пак територија на која има сознание дека се наоѓаат). Теренските посети и разговорите со осудените лица во и надвор од канцелариските простории се без обезбедување. Спроведуваат стручен надзор со непосреден увид во работењето и начинот, времето и местото на извршување на пробациските работи како и постапуваат по претставки и поплаки на лицата под пробација  при што остваруваат непосредни контакти со овие лица. Меѓудругото, пробациските службеници ја поставуваат и активираат опремата за електронски надзор и го спроведуваат надзорот. Вработените во Управата постапуваат по претставки и поплаки од осудени лица при што остваруваат непосредни контакти со осудените лица честопати и без присуство на затворската полиција како и разговори со семејствата на осудените лица.  Постапуваат по предмети за преместување, прогресирање, прекин на казна на осудени лица, по жалби по дисциплински постапки изречени на осудените лица и др. при што по потреба остваруваат контакти со осудените лица. Исто така, се постапува и по преставки и поплаки на осудени лица за неисплатен надоместок за работно ангажирање на осудените лица и за здравствено осигурување. Се остваруваат контакти со осудени лица кои се работно ангажирани во кантините. Вработените во Управата вршат ревизија на работењето на казнено-поправните и воспитно поправните установи, даваат стручна помош и вршат надзор во делот на управувањето со човечките ресурси и јавните набавки. Вработените лица во УИС ја следат и проучуваат примената на прописите за извршување на санкциите и мерката притвор, непосредно преземаат мерки или предлагаат мерки за подобрување на условите во кои се извршуваат санкциите и мерката притвор, даваат стручна помош за извршување на санкциите. Меѓу другото, вработените во Управата обезбедуваат, организираат и спроведуваат почетна и континуирана обука и усовршување на вработените лица во КПУ и ВПУ кои работи се спроведуваат во Центарот за тренинг и едукација кој се наоѓа во затвореничка средина поточно во комплексот на КПД Идризово. 
Вработените лица во Управата и претходно добивале право на додаток на платата за посебни услови за работа и за работа изложена на ризик заедно со вработените во КПУ и ВПУ. Ова право беше укинато, а со Законот за извршување на санкциите од 2019 година, правото за посебни услови за работа и за работа изложена на ризик повторно им беше вратено само на вработените во КПУ и ВПУ, но не и на вработените во Управата. Во моментот од вработените лица во целиот пенитенцијарен систем само вработените од Управата не земаат додаток на плата за посебни услови за работа и за работа изложена на ризик иако согласно описот на работните задачи го исполнуваат ова право и им следува додаток на плата по овој основ. Исто така, вработените во Управата со овој член добиваат основ за поседување службени легитимации.
Со членот 29 се додаваат два нови два става (4) и (5) во членот 50 од Законот, каде покрај затворската полиција, административните државни службеници и помошно-техничките лица добија законска можност за поседување службени легитимации со нивните овластувања, како и формата и начинот на издавање на истите.
Со членот 30 се додава членот членот 51-а кој регулира дека при избор на кандидатите за вработување во казнено-поправните и воспитно-поправните установи, се обезбедува соодветна и правична застапеност на граѓаните кои им припаѓаат на сите заедници во Република Северна Македонија, согласно официјалните статистички показатели на вкупното попишано население од последниот спроведен попис во државата.
Со членот 31 се направи интервенција во членот 55 став (4). Се избришаа првичните зборови во ставот, односно овластувањата на затворската полиција кои подоле во Предлог-текстот на законот се таксативно наброени. Се додадоа нови два става (8) и (9) кои што се однесуваат на воведување единица за интервенции. Во моментот организацијата на затворската полиција, која што е одговорна за обезбедувањето на КПУ, манифестира инертност и неможност за справување со поголеми нарушувања на редот и мирот во установите. Работата со лицата лишени од слобода 24 часа на ден и обврската за практикување на динамичката безбедност доведува до ранливост на персоналот во затворската полиција. Имено практикувањето на динамичката безбедност (понекогаш и со спроведена обука за динамичка безбедност) често доведува до зближување на персоналот со лицата лишени од слобода. Ова зближување доведува до протекување на информации за организацијата и работата на затворската полиција што од друга страна, припадниците на затворската полиција ги прави ранливи. Од друга страна живееме во ера на дигитализација која за жал незапирливо навлегува во затворскиот систем но на погрешна страна. Мобилните телефони останаа главен проблем и предизвик во установите, и еден од начините за владеење на корупцијата но и како средство за брз проток на информации кои што потоа можат да се користат за упатување закани кон вработените. Како поткрепа на горенаведеното е и фактот што во период од една - две години се запалени три возила на вработени во затворите, и истите секојдневно се соочени со упатување закани за палење на возила, куќи, за повредување на член од семејство и слично. Овој сплет на околности доведе до намалување на интензитетот на работа и ангажман на припадниците на затворската полиција што е евидентно во последниот период. 
Потврда за ова е и дека за поголемите и високо ризични претреси во КПУ во изминатиот период беше ангажирана асистенција од специјалните сили на МВР. Ова ја докажува нефункционалноста на затворската полиција и неможноста за спроведување на вакви високо ризични претреси. Задолженоста на казнено-поправните установи кон Министерството за внатрешни работи по основ асистенција за спровод е доста голема. Целосна независност од асистенцијата на Министерството за внатрешни работи при спроведување на лица лишени од слобода нема да се постигне, меѓутоа овие средства во значителна мерка ќе бидат намалени ако дел од ризичните спроведувања (за оние за кои постои безбедносна проценка) може да се извршуваат од страна на тимот за интервенции или во заедничко дејствување со Министерството за внатрешни работи.

Проблеми кои би се решиле со единицата за интервенции:

Самиот начин на функционирање на една ваква единица, чии што припадници задачите ги извршуваат со соодветна опрема и со маска на лицето за прикривање на идентитетот, доведува до намалување на можноста за нивно идентификување од страна на лицата лишени од слобода а со тоа и неможноста за упатување на закани. Фактот дека припадниците на оваа единица нема да се во контакт со лицата лишени од слобода ја анулира можноста од корупција. Опремата што ќе ја користи единицата како и личните камери за тело (Боди-камери), но и можноста за снимање на акциите, дава гаранција за целосно почитување на човековите права при извршување на задачите, навремено дејствување при поголемо нарушување на редот и мирот во КПУ и спречување на додатна ескалација, како и намалување на задолженоста кон Министерството за внатрешни работи за извршена асистенција при спроведување.

Основни задачи на тимот за интервенции (единица за интервенции) се:

-Справување со поголемо нарушување на редот и мирот во казнено-поправните установи

-Високо ризични претреси и
-Високо ризични спроводи на лица лишени од слобода.
Со членот 32 се додава нов член 55–а во кој таксативно се наброени овластувањата на затворската полиција.
Со членот 33 се врати старото законско решение со кое при прво вработување на припадник на затворската полиција како дополнителен услов е да не биде постар од 30 години.
Со членот 34 за првпат се пропиша обврска директорот на установата да ја достави документацијата при постапка за вработување до Министерството за внатрешни работи и Агенција за национална безбедност за понатамошна безбедносна проверка на апликантот.
Со членот 35 во членот 78 став (3) се пропиша можноста на раководни позиции од категорија Б во затворска полиција да се избере или распореди лице само со унапредување, со што би се оневозможила праксата на високо раководни позиции во затворската полиција да се бираат односно распоредат лица надвор од затворскиот систем, без искуство во истиот.
Со членот 36 се допрецизира можноста, по добиено сознание за постоење основи на сомневање дека припадник на затворската полиција сторил кривично дело без одлагање да го известуват Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција, како и тоа што во ваквите случаи здравствениот работник има право да врши документирање и фотографирање на повредите.
Со членот 37 се направи измена во членот 95 ставови (3) и (4), каде се врши подобрување на правата од работен однос кај припадниците на затворската полиција, односно зголемување на бодовите кај оваа категорија вработени лица во пенитенцијарниот систем.
Со членот 38 се додава нов став (2) во членот 97 од Законот, каде се пропишува дека припадниците на единицата за интервенции имаат право на додаток на плата за посебни услови за работа и за работа изложена на ризик во висина од 45 % од износот на основната плата, со оглед на задачите и очекувањата што треба да ги даде единицата за интервенции, детално опишани во членот 30 од Предлог-законот за измени и дополнувања на Законот за извршување на санкциите.

Со членот 39 се изврши промена во членот 98 став 5 и се додава нов став 9, во кои се подобруваат правата од работен однос на припадниците на затворската полиција и се зголемува процентот од право на додаток на плата наместо 35% е предложено 50 %, како и висината на отпремини при заминување во пензија кај вработените во установите и Управата.

Со членовите 40 и 41 се направи терминолошко прецизирање во делот на платата односно основната плата во членовите 99 и 100 од Законот.

Со членот 42 се додаде нов став (2) во членот 113 од Законот, кој се однесува на дисциплинската неуредност на припадникот на затворската полиција, односно се додаде кога се донесува решение за одбивање на предлогот, во случај доколку се оцени дека во дејствијата нема елементи на дисциплинска неуредност.

Со членот 43 се прецизира составот на Комисијата за водење на дисциплинска постапка за дисциплински престап на припадник на затворската полиција во членот 115 став (3) од Законот.

Со членот 44 алинејата 6 во членот 123 став (5), се менуваат така што на припадникот на затворската полиција му престанува работниот однос по сила на закон, со навршување на 38 години вкупен пензиски стаж за жени односно 40 години вкупен пензиски стаж за мажи на вработениот, без оглед на неговите години и возраст, или со навршени 55 години живот и 25 години пензиски стаж од кој 15 години ефективно поминати на работни места за кои стажот на осигурување се смета со зголемено траење.  Пензијата е во висина од 80% од просечната нето-плата што активниот припадник на затворската полиција ја остварил во текот на најповолните десет години од пензискиот стаж, која се намалува за 0,5 % за секоја година пензиски стаж пократок од 40 години, но не повеќе од 2 %, по сопствено барање на вработениот.
Со членот 45 се менува ставот 7 од членот 133 во Законот, каде за непочитување на наредба од извршен стручен надзор, директорот на Управата ќе поднесе предлог до министерот за правда, наместо до Владата на РСМ за разрешување на директор на установата.
Со членовите 46, 47 и 48 се врши промена во членовите 134, 135 и 136 од Законот, каде додаден е делот за судски надзор врз санкциите спрема деца, спомнат погоре во текстот, како и терминолошко подобрување, односно термините судијата за санкции и судијата за деца беа заменети со единствен термин надлежниот судија.

Со членот 49 се врши промена во членот 137 став (1) од Законот, идентично како и во членот 2 со кој се врши измена во членот 7 од Законот, каде се пропишува надлежен орган за преземање на потребните дејствија заради извршување на казната затвор е судијата за извршување на санкциите според местото на живеалиштето, односно престојувалиштето на осуденото лице во моментот на започнување на кривичната постапка.

Со членот 50 се додаде нов став (4) во членот 139 од Законот, кое дава можност осуденото лице кое веќе се наоѓа на издржување мерка притвор, куќен притвор или бара да биде упатен на издржување казна затвор пред правосилност на пресудата, судијата за извршување на санкциите со налог истиот го упатува во соодветната установа, со што се реши проблемот што се јавува во пракса да казнено-поправните установи примаат осудени лица без упатни акти во установите, во случајов истите ќе се упатуваат со налог во соодветна установа. 

Со членот 51 се изврши подобрување на содржината на текстот во членот 140 став (3) од Законот, кој се однесува на начинот на доставување на упатен акт до осуденото лице од страна на судот.

Со членот 52 се додаде нов член 142-а во Предлог-Законот, во кој е разработена постапката по поднесено барање на осуденото лице за плаќање на рати на паричната казна што е заменета со казна затвор.

Со членот 53 се врши техничко подобрување на член 143 став (1) точка 6 од Законот.

Со членот 54 се направи измена во членот 144 став (3) од Законот, односно се додаде рок не подолг од 30 дена, во кој судија за извршување на санкциите е должен да донесе решение по барање за одлагање на почетокот на извршувањето на казната затвор.

Со членот 55 се направи промена во членот 145 став (2) од Законот, во кој се предвиде дека жалбата против решението донесено по барањето за одлагање на почетокот на извршувањето не го одлага извршувањето на казната затвор, освен во случаите од член 143 став 1  точки 1 и 2 од овој закон.

Со членот 56 беше избришан членот 146 од Законот, кој се однесува на јавниот обвинител, со оглед на тоа што истиот е странка во друга постапка.

Со членот 57 беше направена техничка корекција на членот 147 став (2) од Законот.

               Со членот 58 се додаде нов став во членот 150, со кој се прецизира дека директорот на Управата со подзаконски акт го регулира видот на евиденцијата, содржината и начинот на водење на матичните книги и личниот лист за осудените и притворените лица и децата на кои им е изречена воспитна мерка упатување во Воспитно-поправна установа.
            Со членот 59 се избриша ставот (3) од членот 154 од Законот. 
               Со членот 60 се додаде нов став (5) во членот 167, каде се пропиша дека директорот на Управата со општ акт поблиску ги определува и систематизира работните места на кои можат да се ангажираат осудените лица во установата.

Со членот 61 се изврши прецизирање на правото на здравствена заштита на осудените лица, предвидено во членот 182 ставот (3) .
Со членот 62 се интервенира во членот 187 ставови (1) и (3) каде покрај специјалистички третман се додава можноста осуденото лице да бара оперативен зафат на свој трошок, односно истото лице на кое тоа му е овозможено ги плаќа и трошоците за спровод.

            Со членот 63 се прецизира насловот 11. Право на контакти со надворешниот свет, каде под насловот а) ,,допишување’’ се додаваат зборовите ,,со писма или преку електронска пошта.”.
Со членот 64 во членот 195 ставови 1, 2, 3 и 6 се воведува можноста и за електронска комунукација на осудените лица и истата е детално разработена/пропишана.

Со членот 65 во членот 196 од Законот се дава можност телефонирање на осудените лица и децата да се врши и преку преносен уред кој овозможува аудио-визуелна комуникација.

Со членот 66 се додава став (9) во членот 202 од Законот кој се однесува на можноста за посета во казнено-поправните установи и се додава делот да одредбите за посета на установите не важат за претставниците од канцеларијата на Народниот правобранител, кој може во секое време да изврши посета во установите и се грижи за правата на осудените лица согласно закон.
Со членот 67 во членот 204 став (1) кој се однесува на правото на пратки на осудените лица, односно се додава делот, по одобрение на директорот на установата, лицата можат да примаат пратки и од други лица освен од членовите на потесното семејство, исто како и во делот за посети на осудените лица.

Со членот 68 се избриша терминот јавниот обвинител, како секаде во текстот на Предлог-законот, со оглед на тоа што јавниот обвинител е странка во друга постапка.

Со членот 69 се менува насловот и членот 215 од Законот, кој се однесува на правото на ажурирање на лична карта со тоа што се додава делот и за издавање на лична карта на децата во казнено-поправните установи.
Со членот 70 се менува редниот број на насловот.
Со членот 71 се менува насловот на главата XII каде во делот за погодности се додаваат и децата и се додава став (3) во членот 217 од Законот, со кој се пропиша дека за излез надвор од установата при користење права и погодности, без одлагање се доставува известување до Министерството за внатрешни работи, со што законски се пропишува дека за секое излегување надвор од казнено-поправната установа при користење на било која погодност се известува Министерството за внатрешни работи, со што законски се регулира досегашната пракса да се известува Министерството за внатрешни работи за секое излегување надвор од установата за секое лице кое е упатено да издржува некоја санкција во казнено-поправна установа.
Со членот 72 се врши подобрување на текстот на Законот во членот 218 ставови 1 и 2 од истиот, односно со додавањето на нова алинеја како погодност за децата која гласи:и отсуство до 30 дена во текот на годината, за лица на кои им е изречена мерка упатување во воспитно-поправен дом со тоа што отсуството во текот на месецот не може да биде подолго од пет дена, се овозможува да се имплементира законската можност која и до сега беше во сила, а се однесува на максимално можните денови на користење на отсуство во текот на една година – 30 дена, кои со досегашното законско решение, децата немаа можност никогаш да ги искористат бидејќи истото го ограничуваше на не повеќе од три дена во текот на месецот, со што на децата максимално доделеното отсуство им беше не повеќе од 15 дена, исто како да издржуваат казна затвор. Со сегашните измени се дава можност да се користи метод на награда како мотив за корекција и манифестирање на позитивно однeсување. Со менување на ставот (2) од овој член точно се прецизира кој е надлежен да поднесе барање за распишување на потерница до Министерството за внатрешни работи. Во досегашната пракса директорот на установата поднесуваше барање за распишување на потерница, што не е негова законска надлежност, туку тоа е надлежност на надлежниот судија-судија за извршување на санкции, односно судија за деца.
Во членот 73 се врши промена на ставот (1) од членот 223 од Законот каде се брише делот и можноста за поднесување барање на осудените лица за преместување поради близината на местото на живеалиште на истите. 

Со членот 74 се врши подобрување на содржината на текстот во членот 224, кој се однесува на прекин на казна одобрен од судијата за извршување на санкциите.

Со членот 75 се врши измена во членот 225, односно во делот на причините за прекинување на казната при што се бришат  алинејите 2 и 3, а останува само можноста директорот на Управата да донесе решение за прекин доколку осуденото лице има потреба или се наоѓа на болничко лекување од потешка акутна болест, зависности или породување. Директорот на Управата е должен во најкус можен рок односно не подолго од 30 дена да го донесе решението за прекинување на казната во траење до 30 дена, по претходно добиена согласност на министерот за правда. Во ставот (3) се наведува дека примерок од решението од прекинување на казна, заедно со примерок од целокупната документација се доставува до судијата за извршување на санкциите и во рок од 15 дена писмено се известува министерот за правда. Исто така во овој член се додава нов став (4) со кое се пропишува дека Министерството за правда ќе формира комисија за надзор на управната постапка за донесување на решението за прекинување на казната затвор. ’’
Со членот 76 се врши измена во членот 229, каде што зборот ,,службените,, се заменува со зборовите ,,вработените лица,,.

Со членот 77 се врши допрезицирање на потешките дисциплински повреди и внесување на нови потешките дисциплински повреди, односно се подобрува содржината на членот 231 став (3) од Законот. Исто така со менување на алинеја 9 која сега гласи внесување или изработка на алкохолни пијалаци и наркотични средства, нивно користење или растурање во установата, или утврдување на нивно присуство при тестирањето, се овозможува да се изрече дисциплинска мерка на деца кај кои е утврдено присуство на недозволени материи и средства при тестирање, а исто така се овозможи и припадниците на затворска полиција да станат надлежни да ги споведуваат ваквите тестови.

Со членот 78 се врши измена на членот 233 став (4) од Законот односно се измени претседателот на дисциплинската комисија за дисциплински казни спрема осудени лица, во случајов правникот на установите каде има правник, наместо раководителот на секторот за ресоцијализација.

Со членот 79 се направи техничка корекција во членот 241 став (4) од Законот.
Со членот 80 се врши допрецизирање на членот 242, кое се однесува на правото на присуство на осуденото лице на погреб на член од потесното семејство.

Со членот 81 се направи техничка корекција на членот 244 став (4) од Законот.
Со членот 82 се направи терминолошка промена наместо главен претрес ќе се користи терминот главна расправа.

Со членот 83 се додава нов став (2) во членот 253 во законот  со кој се предвидува дека податоците кои установата ги доставува до судот треба да се користат единствено за целите на постапката. Ставот (3) се менува, додека спо овој член се додава и нов став (4), каде се пропишува дека за предлогот за условен отпуст судот одржува рочиште на кое се повикуваат директорот на установата или лице овластено од него како и осуденото лице кое може да има бранител. По исклучок рочиштето може да се одржи и со помош на електронско-технички средства кои обезбедуваат двонасочна комуникација во реално време.

Со членовите 84 и 85 во членовите 254 став (2) и 256  се брише јавниот обвинител.

Со членот 86 се направи допрецизирање на одредбите од членот 257 од Законот, кој се однесува на отпуштање по одлука на директорот на установата. 

Со членот 87 се додава при доставување на заклучен извештај, истиот се доставува и до надлежната пробациска канцеларијата, во членот 260 став (3) од Законот.

Со членот 88 се додава нова реченица во ставот (2) од членот 263 од Законот, односно по приемот на барањето, за наплата на паричната казна, Управата за јавни приходи е должна во рок од 90 дена да ја изврши присилната наплата и за тоа да го извести судот најдоцна во рок од 7 дена.

              Со членот 89 над членот 266 на глава XXI насловот ,,извршување на споредни казни,, се заменува со насловот ,,извршување на други казни,,.
Со членот 90 се подобри содржината на текстот на член 271 од Законот, кој се однесува на забрана за посетување на спортски натпревари.

Со членот 91 во членот 271-а се регулираше пасивното избрирачко право, односно правосилната судска одлука со која е изречена забраната без одлагање, а не подолго од три дена, судијата за извршување на санкции ја  доставува до Државната изборна комисија. 

Со членот 92 се додава нов став (4) во членот 272 од Законот, за упатување на извршување на мерки за безбедност соодветно се применуваат одредбите од овој закон, во однос на издавање на упатен акт.

Со членот 93 се додава министерот за финансии во стручно изготвената програма за третман на децата утврдена од министерот за правда, во согласност со останати министерства.
Со членот 94 и членот 95 се додава нов наслов и нов член 307 – а, со кој се регулира постапката со која е изречена казната обврска за напуштање на државата со забрана за влез на дете-странец, да надлежниот суд му ја достави на извршување на Министерството за внатрешни работи.
Со членот 96 се врши подобрување на содржината на текстот во членот 312, а се однесува на потребата да се стават рокови која произлегува од пролонгирањето на доставувањето на потребните Известувања, односно документи. Во пракса се случува воспитната мерка да започне да се извршува, а надлежните органи истите ги немаат доставено до соодветната установа каде се реализира мерката; 
Со членот 97 се врши техничка корекција во членот 313 од Законот.

Со членот 98 се додава нов став (2) во Членот 342 од Законот, потребата од е заради дефинирање на останувањето на детето во воспитна установа, бидејќи во постоечките одредби од Законот кои го регулираат реализирањето на воспитната мерка-Упатување во воспитна установа, никаде  не е точно определено.

Со членот 99 се менува членот 347 од Законот, односно во ставот (1) се менува минималната граница на престој во воспитно-поправен дом од една година  на шест месеци, со цел да се усогласи со новиот Закон за правда на децата кој исто така е во фаза на изменување и дополнување. Во ставот 2 со додавањето на "се изрекува со решение" се сакаше да се појасни со каков вид на акт се уредува донесената воспитна мерка од страна на надлежниот суд, бидејќи особено при обраќање кај службите при Министерството за внатрешни работи, постои  потребата да се нотира врз кој акт-особено при распишување на Наредби за издавање на централни потерници, бидејќи се случува во праксата наместо решение да стои пресуда.
Со членот 100 се допрецизираше начинот на удврдување на идентитет при прием на детето во воспитно-поправен дом, од причина што во дом се примаат деца со навршени 14 години, при што за истите законски не може да биде издадена лична карта-како документ за идентификација, при што идентитетот го утврдуваме на начините кои се наведени во изменетиот став (1) од членот 348 од Законот.
Со членот 101 во ставот (2) од членот 349 се додаде терминот криминолошко, бидејќи во пракса се изготвува социјално-криминолошка анамнеза на детето во приемното одделение.

Со членот 102 во членот 357 од Законот се додаде нов став (3) а се регулира тоа со кој акт се утврдуваат нормативите за подготвување на храна на децата.

Со членот 103 во ставот (1) на членот 362 од Законот се предложи бришење на делот ,,со можност за користење на два дела, летен и зимски одмор", од причина што одредбите од овој член го регулираат отсуството, а не правото на одмор, при што во пракса произлегуваа потешкотии при објаснувањето на децата на овие одредби.
Со членот 104 се менува ставот (1) од членот 363 од законот при што се допрецизираше условот под кој може децата кои реализираат воспитна мерка, можат да користат право на одмор-не може на дете кое не било на отсуство, или пак претходно злоупотребило доделено отсуство, да му биде доделено правото да користи одмор во времетраење од 10 дена, односно дете кое не користело никаква погодност да користи одмор.

Со членот 105 со додавање на нов член 366-а, се регулира должност на установата да доставува извештај за успехот во примената на оваа воспитната мерка до надлежниот суд или центар за социјална работа  на секои шест месеци или пак по нивно барање, од причина што во пракса така се постапува, а никаде во законот не е регулирано, а постои потреба од такво нешто.
Со членот  106 се направи техничка корекција на членот 383 став (1) од Законот.

Со членот 107 се додаде нова точка и нов член 393-а, а се однесува на извршување на глоба и трошоци на постапка спрема странци, со тоа што правосилната одлука со известување дека глобата и трошоците на постапката не се наплатени, судот ќе ја  достави до гранична полиција со цел евидентирање, како и тоа дека при влез во државата граничната полиција ќе побара од странецот доказ за платена глоба и трошоци на постапка, во спротивно ќе му биде оневозможен влез во државата. 


Со членот 108 се изврши техничко подобрување на членот 395 ставови (1) и (2) од Законот.


Со членот 109 се пристапи кон подобрување на содржината во член 403 од Законот.


Со членот 110 од овој Предлог-закон се додаваат преодни одредби член 411-а кој се однесува на започнување со функционирање на Воспитно-поправниот дом Тетово и член 411-б со кој се пропишува рокот кога ќе започне да се применуваат правата од членовите 58 и 59 од овој Предлог-закон.


Во членот 111 од овој Предлог-закон е истакнато дека низ целиот текст на Законот, зборовите Република Македонија се заменуваат со зборовите Република Северна Македонија.

Членот 112 од овој закон го предвидува рокот за донесување на подзаконските акти од овој закон и истиот е шест месеци по влегување во сила на овој закон.
                     Со членот 113 се регулира дека овој закон влегува во сила со денот на објавувањето во ,,Службен весник на Република Северна Македониja’’.
II.  МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Воведување на две нови и многу битни единици во затворскиот систем (Единици за затворско разузнавање и Единица за интервенции) даваат поголема можност за лицата вработените во установите да се соочуваат со секојдневните предизвици во ваков вид на установи. Воведување на поефикасен систем за видео-надзор во кој исто така се пропишани новини во начинот на функционирање на истиот, потоа законски регулирано правото на напредување во кариера особено за раководни припадници на затворската полиција, можноста за упатување во соодветна казнено-поправна установа и пред правосилност на пресудата, како и една од најголемите новости - со промена на постоечкото законско решение односно првостепената одлука со која е изречена санкцијата судот е должен да му ја достави на надлежниот суд за извршување на санкциите според местото на живеалиштето, односно престојувалиштето кое осуденото лице ја имало во моментот на започнување на кривичната постапка, со што се елиминира можноста за менување на адресата на живеење на лицето пред изрекување на првостепената пресуда или извршноста на истата. Придобивките од воведувањето на Единицата на затворско разузнавање се следниве: Подобрена безбедност во КПУ; Намалување на криминалот преку попречување и намалување на криминалитетот и нередот во установите; Попречување на регрутирањето на ранливи осудени лица преку идентификација на целни групи и групи што претставуваат закана од радикализација во КПД Идризово, овозможувајќи разузнавачки водени интервенции против насилен екстремизам. Единиците за затворско разузнавање ќе претставуваат ефикасен механизам за борба против корупцијата во казнено-поправните установи. Истите ќе ја зголемат динамичка безбедност во установите, но и ќе ја подобрат националната безбедност. Системите за видео надзор се важни за поддршка на ефективната безбедност во установите. Спречуваат насилство од страна на осудени лица, употреба на дрога и злоупотреба на овластувањата од страна на вработените, исто така служи за заштита на животот и здравјето на вработените, посетителите и слично. Личните камери за тело (Боди-камери), но и можноста за снимање на акциите, дава гаранција за целосно почитување на човековите права при извршување на задачите.
Пропишан е член и предвидена е можност за основање на единици за интервенции. Со поголемите и високо ризични претреси во КПУ во изминатиот период беше ангажирана асистенција од специјалните сили на МВР, што затворскиот систем го чини многу финансиски средства, при постоење и секојдевни активности на припадниците на затворската полиција, во чиј што делокруг на работење спаѓаат и спроводите на осудени и притворени лица до судовите, болниците во државата и слично. Со воведување на единиците за интервенции се дава можност припадниците на затворската полиција да спречат поголемо нарушување на редот и мирот во казнено-поправните установи, да вршат високо ризични претреси и високо ризични спроводи на лица лишени од слобода.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИОТ ЗАКОН

Во последниве години затворите се соочуваат со голем безбедносен проблем кој е генерален проблем и во државата, од тоа што многу радикализирани лица се наоѓаат во поголемите казнено-поправни установи во земјата. За таа цел се воспоставува затворско разузнавање во дел од установите, како и единици за интервенции, надлежни за високо ризични спроводи, претреси и ескалации на безбедносната ситуација во сите установи, воспоставување на Видео надзор и користење боди камери се ова во насока на зголемување на општата безбедност во установите, законски измени за оневозможување на менување на адресата на живеење пред издржување на казната затвор, односно по правосилност и извршност на одлуката и пред донесување на упатните акти.

При примена и спроведување на новите законски решенија секогаш се можни ризици особено тоа што се работи за казнено-поправни и воспитно-поправни установи. Ризици се откривање/препознавање на вработените во единиците за затворско разузнавање  и единиците за интервенции, во случај на високо ризични претреси и одвивање на процесите на затворско разузнавање. Како поголем ризик би било и можноста од бегство на осудено или притворено лице во моментите на спровод до судовите и болниците во државата од страна на припадниците на затворската полиција ангажирани во единицата за интервенции. Користењето боди-камери при спроводи и претреси би било ризик само поради тоа што осудените лица се специфична категорија и не би знаеле како ќе го прифатат истото.

Предлог-Законот ќе има фискални влијанија по Буџетот на Република Северна Македонија, особено во делот на додатоци за плата за посебни услови за работа и работа под ризик за вработените во Управата за извршување на санкциите во висина од 25% од основната бруто плата како и бенифициран стаж; директорот на Управата за извршување на санкциите, директорите и заменици директорите на КПУ и ВПУ -додаток на плата за ризик од 20%;  Воспоставување на Одделенија за разузнавање од редот на вработените  во три казнено-поправни установи по 4 лица – разлика во ризик од 30% на 40%; потоа единица за интервенција од редот на вработените за 20 лица – разлика во ризик од 30% на 45%; зголемување на бодовите кај припадниците на затворската полиција како и процентот за прекувремена и празнична работа од 35% на 50%; исплата на отпремнини за уште по три просечни плати на административни-државни службеници, помошно-технички и вработените во УИС и издавање на службени легитимации на административни-државни службеници и вработените во УИС.
Фискалните импликации на годишно ниво за горенаведеното изнесуваат околу 93. 373, 000 милиони денари.
ОДРЕДБИ КОИ СЕ МЕНУВААТ И ДОПОЛНУВААТ
Член 2
(1)      Санкциите изречени за казниви дела се извршуваат кога одлуката со која е изречена санкцијата ќе стане правосилна и кога не постојат законски пречки за нејзино извршување.

(2)      Со извршувањето на одделни санкции може да се почне и пред правосилноста на одлуката со која санкцијата е изречена, само кога тоа е определено со закон.
Член 7
(1)      Санкциите ги извршуваат органите определени со овој закон.

(2)      Судот што ја донел одлуката во прв степен со која е изречена санкцијата е должен да му ја достави на надлежниот суд за извршување на санкциите според местото на живеалиштето, односно престојувалиштето на осуденото лице веднаш, а најдоцна во рок од пет дена откако одлуката ќе стане извршна.

(3)      Одлуката станува извршна кога по нејзината правосилност не постојат пречки определени со овој закон.

(4)      Судијата за извршување на санкциите е должен да пристапи кон извршување на санкцијата со преземање на законски определените дејствија и мерки веднаш по приемот на одлуката.

(5)      Осудените лица имаат право на заштита на своите права на начин и постапка предвидени со овој или друг закон.
Член 9
(1) Работите поврзани со извршувањето на санкциите може да се вршат како јавни услуги од страна на приватен партнер согласно со одредбите од Законот за концесии и јавно приватно партнерство и одредбите од овој закон.

(2)      За реализација на договорот зa воспоставување на јавно приватно партнерство може да се предвиди основање на друштво за посебна намена согласно со одредбите од Законот за концесии и јавно приватно партнерство.

(3)      Приватниот партнер е должен да ги применува сите законски и подзаконски прописи со кои се уредуваат работите на извршување на санкциите од ставот (1) на овој член кои можат да бидат предмет на договор за воспоставување на јавно приватно партнерство.

(4)      Работите на јавниот партнер во име на Владата на Република Македонија ги врши Управата.

Член 11
(1) Република Македонија ги обезбедува средствата за извршување на санкциите.

(2) Лицата спрема кои се применуваат санкциите не ги плаќаат трошоците на извршувањето, освен трошоците на извршувањето на паричната казна и трошоците направени за негово пронаоѓање и спроведување во установата.

Член 13
Одредбите од законот со кој се уредува  употреба на јазиците во Република Македонија и единиците на локалната самоуправа соодветно се применува и во комуникација со осудените лица.

Член 17
(1)      Осудените лица се распоредуваат во различни установи за извршување на казната затвор и нивната положба и системот на постапувањето се определува врз одредбите на овој закон и во согласност со судската одлука.

(2)      Осудените лица од различен пол казната затвор ја издржуваат одвоено.

(3)      Осудените лица кои за прв пат издржуваат казна затвор се одвојуваат од осудените лица во поврат доколку за тоа постојат просторни услови во установата.

(4)      Казната затвор за деца се извршува одвоено од полнолетните лица осудени на казна затвор.

(5)      Лицата кои издржуваат мерка притвор се одвојуваат од лицата кои ја издржуваат казната затвор.

(6)      Лицата кои издржуваат казна доживотен затвор се одвојуваат од останатите осудени лица.
Член 19
(1)      При распоредувањето, класификацијата и разместувањето на осудените лица, мора да се има предвид видот и природата на кривичното дело и степенот на кривичната одговорност.

(2)      Министерот  за  правда  поблиску  го  пропишува  распоредувањето, класификацијата и разместувањето на осудените лица.

(3)      Министерот за правда со општ акт ги определува видовите и начините на третман на осудените лица. 

Член 20
На децата треба да им се обезбедат услови кои, колку што е тоа можно, ќе ги заштитат од штетното влијание на другите осудени лица, како и да им се создадат услови за живот и работа и за културни, спортски и други активности соодветни на нивната возраст.

Член 22
(1) Осудените и притворените лица се должни да се придржуваат кон одредбите на куќниот ред на установата.

(2) Спроведувањето на дисциплината во установата за извршување на казната затвор се остварува праведно, строго и со почитување на човековата личност.

(3) Забрането е колективно казнување на осудените лица.

(4) Забранета е употреба на средства на присилба како казна.

Член 23
(1) На осудените и притворените лица им се обезбедува здравствена заштита.

(2) Се забранува осудените и притворените лица да бидат подложени на медицински или други експерименти со кои се нарушува физичкиот, психичкиот и моралниот интегритет на осудените лица.

Член 28
Директорот на Управата се избира по пат на јавен оглас кој треба да биде објавен во најмалку три дневни весници, кои се издаваат на целата територија на Република Македонија од кои во еден од весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик. За директор на Управата може да биде именувано лице кое ги исполнува следните општи и дополнителни услови:

1. да е државјанин на Република Македонија;

2. активно да го владее македонскиот јазик;

3.  да е работоспособен и да има општа здравствена способност;

4.  во моментот на именувањето со правосилна судска пресуда не му е изречена казна или прекршочна санкција забрана за вршење на професија, дејност или должност;

5.  да има стекнати најмалку 240 кредити според ЕКТС или завршен VII/1 степен;

6.  да има најмалку 10 години работно искуство, од кои пет години во областа на извршувањето на санкциите или сродни работи;  

7.  познавање на еден од трите најчесто користени јазици на Европската Унија (англиски, француски, германски јазик) кое се докажува со сертификат од надлежна институција.
Член 29
(1) Директорот ја претставува Управата, одговорен е за законито и правилно извршување на работите од областа на извршувањето на санкциите и за својата работа одговара пред министерот за правда и Владата на Република Македонија.

(2) Надлежности на директорот на Управата:

-  дава предлог до Владата на Република Македонија за именување и разрешување на директори и заменик директори на установите,

-  соработува со други државни органи, научни и други установи и здруженија и други правни лица заради подобрување на условите за извршување на санкциите, мерката притвор и помош по отпуштањето на осудените лица,

-  обезбедува континуирано спроведување на меѓународните стандарди и нормативи во преземањето на мерките и активностите во извршувањето на санкциите и мерката притвор,

-   донесува правилници, решенија, наредби, упатства, планови, програми и други видови на акти од областа на извршувањето на санкциите,

-  го организира и го следи надзорот на извршувањето на казната затвор, мерката притвор, затворот за деца, како и воспитната мерка упатување во воспитно-поправен дом, го организира и го следи надзорот на извршувањето на пробациските работи, извршувањето на алтернативните мерки и условниот отпуст согласно со Законот за пробација,

-  одлучува по барањата и предлозите за прекин на издржување на казната затвор, разместувањето на осудените лица од една во друга установа,

-  одлучува по жалбите за дисциплинска мерка изречена против осудено лице,

-  дава дозволи за посети на научни и други установи и организации,

-  дава согласност за работно ангажирање на осудените лица надвор од установите каде што ја издржуваат казната затвор,

-  врши распределба на финансиските средства од Буџетот на Република Македонија по единки корисници (казнено-поправни и воспитнo-поправни установи)  и

-  врши други работи определени со закон.

(3) Директорот на Управата поседува службена легитимација во која се наведуваат неговите овластувања.

(4) Формата, содржината и начинот на издавање на службената легитимација од ставот (3) на овој член, ги пропишува министерот за правда.

(5) Директорот на Управата во рок од 30 дена по неговото именување од редот на стручните административни службеници од категоријата Б овластува лице кое ќе го заменува во негово отсуство или спреченост.
                                                             Член 30
(1) Со работата на установата раководи директор.

(2)      Директорот на установата и неговиот заменик ги именува и разрешува Владата на Република Македонија на предлог на директорот на Управата. Директорот на установата и неговиот заменик се именуваат за време од четири години со право на повторен избор.

(3)      Директор на казнено-поправна и воспитно-поправна установа и негов заменик се избира по пат на јавен оглас кој треба да биде објавен во најмалку три дневни весници кои се издаваат на целата територија на Република Македонија, од кои во еден од весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик. За директор на установата и негов заменик може да биде именувано лице кое ги исполнува следните општи и дополнителни услови:

1.  да е државјанин на Република Македонија;

2.  активно да го владее македонскиот јазик;

3.  да е работоспособен и да има општа здравствена способност;

4.  во моментот на именувањето со правосилна судска пресуда не му е изречена казна или прекршочна санкција забрана за вршење на професија, дејност или должност;

5.  има стекнати најмалку 240 кредити според ЕКТС или завршен VII/1 степен;

6.  да има најмалку седум години работно искуство, од кои четири години во областа на извршувањето на санкциите или сродни работи и

7.  познавање на еден од трите најчесто користени јазици на Европската Унија (англиски, француски, германски јазик) кое се докажува со сертификат од надлежна институција.

Член 34
(1)      Казнено-поправните и воспитно-поправните установи се основаат и укинуваат со овој закон.

(2)      Казнено-поправните установи можат да бидат казнено-поправни домови и затвори.

(3)      Казнено-поправни установи се: Казнено-поправен дом Идризово со Отворено одделение во Велес, Казнено-поправен дом Штип, Казнено-поправен дом Прилеп, Казнено-поправен дом од отворен вид Струга, Затвор Битола, Затвор Гевгелија, Затвор Куманово со Отворено одделение во Крива Паланка, Затвор Охрид, Затвор Скопје, Затвор Струмица и Затвор Тетово.

(4)      Воспитно-поправни установи се воспитно-поправен дом Тетово и воспитнопоправен дом за женски лица во Казнено-поправен дом Идризово.

(5)      Министерот за правда со општ акт врши распоредување на осудените лица и децата во казнено-поправните и воспитно-поправните установи, како и на притворените лица во притворските одделенија на казнено-поправните установи.

Член 35
(1)      Казнено-поправните установи (во натамошниот текст: установите) според степенот на обезбедувањето, степенот на ограничувањето на слободата на движење и видовите на третман што се применуваат спрема осудените лица, можат да бидат установи од затворен, полуотворен и отворен вид.

(2)      Установите од затворен вид имаат физичко и материјално обезбедување, како што се затворска полиција, оградни ѕидови, технички средства и други мерки за обезбедување со кои се спречува бегството на осудените лица.

(3)      Установите од полуотворен вид имаат затворска полиција која ја обезбедува дисциплината и го контролира движењето на осудените лица.

(4)      Установите од отворен вид немаат физичко и материјално обезбедување. Организацијата на животот и работата на осудените лица во овие установи се засновува врз самодисциплина и лична одговорност, а контрола врз нивното движење и работа вршат воспитувачи и инструктори.

(5)      Во установите од отворен вид може да се организира затворска полиција заради обезбедување на објектот.

Член 36
(1)      Во установите од затворен и полуотворен вид се основаат затворени, полуотворени и отворени одделенија.

(2)      Во установите се основаат одделенија за прием на осудени лица (приемни одделенија).

Член 37
(1)      Во установите може да се основаат посебни одделенија за осудени лица странски државјани и за лица без државјанство.

(2)      При извршувањето на казната затвор за лицата од ставот (1) на овој член се применуваат меѓународните документи што се однесуваат за издржувањето на казна затвор на оваа категорија осудени лица.

(3)      Во установите може да се основаат одделенија за осудени лица со висок и многу висок безбедносен ризик.
Член 39
(1)      Во одделни установи се основаат посебни одделенија за извршување на мерката притвор.

(2)      Постапката со притворените лица се уредува со закон.

(3)      Куќниот ред за извршување на мерката притвор во притворските одделенија на затворите го пропишува министерот за правда.

Член 41
(1)      Во  установите  со  оглед  на  сложеноста  и  обемот  на  работите  во  функција  на извршувањето на санкциите се организираат сектори и одделенија.

(2)      Делокругот на работата на секторите и одделенијата се уредува со актот за внатрешна организација и работа на установата.

В. СУДИЈА ЗА ИЗВРШУВАЊЕ НА САНКЦИИТЕ
Член 42
Во сите основни судови се определува судија за извршување на санкциите.

Член 43
(1) Судијата за извршување на санкциите ги штити правата на осудените лица, врши надзор над законитоста во постапката за извршување на санкциите и обезбедува рамноправност и еднаквост на осудените лица пред законот.

(2) Судијата за извршување на санкциите презема активности и одлучува за:

-   упатување на издржување на казната затвор,

-   одлагање на издржување на казната затвор,

-   прекин на издржување на казната и ставање вон сила на прекинот на издржување на казната затвор,

-   пресметување на казната, доколку надлежниот суд не донел соодветна одлука,

-   настапување на застареност на извршување на казната или запирање на извршување на казната поради смрт на осуденото лице, го известува надлежниот суд кој ја донел пресудата,

-   соработка со надлежните центри за социјална работа за постпеналната помош,

-   замена на паричната казна со затвор,

-   плаќање на паричната казна односно глобата на рати,

-   примена на одредбите од Законот за меѓународна соработка во кривичната материја,

-   примена на одредбите од Законот за пробација и

-   други работи пропишани со закон.

Член 46
(1)Во установа од отворен вид се извршува казната затвор за осудени лица за кривични дела извршени од небрежност и за други кривични дела на осудени лица на казна затвор до три години, доколку основано може да се очекува дека постапувањето во овие установи одговара на карактерот на кривичното дело и личноста и дека во овој вид установа со чувство на лична одговорност ќе ги извршуваат своите обврски и нема да го злоупотребат престојувањето.

(2) Во оваа установа се извршува и казна затвор до една година спрема осудени лица за кривични дела извршени во поврат.

Член 48
(1)      Во установата се донесува општ акт со кој се уредува куќниот ред и поблиску се определува организацијата на работата и се пропишува начинот на живеењето на осудените лица во установата.

(2)      Општиот акт од ставот (1) на овој член го донесува директорот на установата во согласност со директорот на Управата.

(3)  Во установите може да се врши видео надзор.

(4)  Начинот и условите за вршење на видео надзорот со акт ги уредува директорот на Управата.

Член 49
(1) Вработените во казнено-поправните и воспитно-поправните установи имаат статус на:

-  административни државни службеници,

-  затворска полиција и

-  помошно-технички лица.

(2)      Административни-државни службеници се лица кои работат на ресоцијализација на осудени лица, извршно-управни, финансиски работи и работи од областа на човечките ресурси во установата и истите правата од работен однос ги остваруваат согласно со овој закон, Законот за административни службеници, Законот за вработени во јавниот сектор, Законот за работните односи и колективните договори.

(3)      Вработените во затворската полиција се овластени службени лица кои работат на обезбедување во казнено-поправната, односно воспитно-поправната установа, и истите правата од работен однос ги остваруваат согласно со овој закон, Законот за вработените во јавниот сектор, Законот за работни односи и колективните договори.

(4)      Помошно-техничките лица се вработените кои вршат помошни и технички работи во установата и вработените во стопанско-инструкторските одделенија и истите правата од работен однос ги остваруваат согласно овој закон, Законот за вработените во јавниот сектор, колективен договор и Законот за работните односи.
Член 50
(1)      За работните места од членот 49 став (1) од овој закон и за директорот и заменикот директор во казнено-поправни и воспитно-поправни установи, чија тежина и природа на работите и посебните услови под кои тие се вршат битно влијаат врз намалувањето на работната способност, се применуваат одредбите од Законот за пензиското и инвалидското осигурување согласно кои стажот на осигурување се смета со зголемено траење и тоа секои 12 месеци ефективно поминати на тие должности во казненопоправните и воспитно-поправните установи се сметаат како 16 месеци стаж на осигурување.

(2)      Како работни места во смисла на ставот (1) на овој член се сметаат работните места кои се вршат непосредно во работата со осудените и притворените лица.

(3)      Вработените на работните места кај кои стажот на осигурување се смета со зголемено траење, имаат право на додаток на плата за посебни услови за работа и за работа изложена на ризик во висина од 15% до 30% од износот на основната плата кој го пропишува министерот за правда.
Член 51
(1)      Казнено-поправната, односно воспитно-поправната установа, има обврска да ги планира вработувањата во установата врз основа на Методологијата за планирање утврдена во Законот за вработените во јавниот сектор, за што директорот подготвува годишен план за вработувања за сите вработени за следната календарска година (во натамошниот текст: годишниот план).

(2)      Директорот е должен, најдоцна до 1 март да го достави планот од ставот (1) на овој член на согласност до Управата за извршување на санкции, која врз основа на добиените планови од установите, изготвува единствен годишен план за вработување.

(3)      Постапката за донесување на годишен план се спроведува согласно со Законот за вработените во јавниот сектор.

(4)      Установите два пати годишно ја известуваат Управата за реализација на плановите и тоа најдоцна до 15 јули за периодот јануари-јуни, односно најдоцна до 15 јануари за периодот јули-декември, испраќа извештај до Управата.

(5)      Управата изготвува обединет извештај кој се доставува до Министерството за информатичко општество и администрација и Секретаријатот за спроведување на Рамковниот договор на Владата на Република Македонија, согласно со Законот за вработените во јавниот сектор.

Член 55
(1)      Затворската полиција е единствено униформирана, вооружена и опремена формација на Управата.

(2)      Припадниците на затворската полиција поседуваат службена легитимација во која се наведуваат нивните овластувања.

(3)      Затворската полиција при извршување на работните задачи може да користи и службени кучиња за пронаоѓање на опојни дроги, психотропни супстанци и прокурсори и експлозивни средства или направи како и за надворешно обезбедување на установата.

(4)      Овластувањата на затворската полиција, начинот на вооружувањето и вршењето на работите на затворската полиција го пропишува министерот за правда.

(5)      Управата и установата се должни да обезбедат средства за работа на припадниците на затворската полиција, униформи, вооружување и друго опремување на затворската полиција согласно со овој закон и подзаконски акти.

(6)      Установата е должна два пати годишно да ја информира Управата за  состојбата и потребата од средствата за работа наведени во ставот (5) на овој член.

(7)      Формата, содржината и начинот на издавање на службената легитимација, униформата и ознаките на униформата на затворската полиција ги пропишува министерот за правда.

Член 68
(1) За пополнување на работно место припадник на затворската полиција, кандидатот треба да ги исполни следниве општи услови:

-   да е државјанин на Република Македонија,

-   активно да го користи македонскиот јазик,

-   да е полнолетен,

-   да има општа здравствена способност за работното место и

-   со правосилна судска пресуда да не му е изречена казна забрана за вршење на професија, дејност или должност.

(2) Покрај општите услови за пополнување на работно место припадник на затворска полиција од ставот (1) на овој член, кандидатот треба да ги исполни следниве посебни услови:

-   да има соодветни стручни квалификации потребни за работното место,

-   да има соодветно работно искуство потребно за работното место,

-   да поседува соодветни општи и посебни работни компетенции потребни за работното место утврдени во актите за систематизација на работни места во установите,

-   да е психофизички способен за вршење на работите на затворската полиција.

(3) Како дополнителен услов за пополнување на работно место припадник на затворската полиција може да се утврди и:

-        статус на дете без родители и без родителска грижа, кое до својата осумнаесет годишна возраст имало ваков статус, согласно со закон,

-        статус на корисник на државна стипендија, согласно со закон.

Член 69
(1)      За започнување на постапка за вработување на припадник на затворската полиција, директорот на установата до Управата доставува известување во кое го назначува бројот, нивоата и описите на работните места кои се предлагаат за пополнување.

(2)      Кон известувањето од ставот (1) на овој член, директорот на установата задолжително го приложува изводот од годишниот план за вработување на установата во кој е предвидено пополнување на работното место, односно работните места.

(3)      Управата, известувањето од ставот (1) на овој член, заедно со изводот од годишниот план за вработување на установата, ги доставува на согласност до Министерството за финансии, во прилог на барањето за согласност за обезбедени финансиски средства за вработување.

Член 78
(1)      Постапката на унапредување има за цел да им овозможи на припадниците на затворската полиција кариерно напредување, односно преминување од пониски, на повисоки работни места.

(2)      Постапката за унапредување на припадникот на затворската полиција започнува по добиено известување за обезбедени финансиски средства од Министерството за финансии.

(3)      На интерниот оглас може да се јави припадник на затворската полиција, вработен во истата установа, кој ги исполнува општите и посебните услови за пополнување на работното место пропишани за соодветното ниво во овој закон и во актот за систематизација, како и:

-   да е оценет со оценка „особено се истакнува“ или „се истакнува“ при последното оценување,

-   да е на работно место на непосредно пониско ниво или да е на работно место во рамки на истата категорија во која е работното место за кое е објавен интерниот оглас.

-   да поминал најмалку две години на тековното работно место и

-   да не му е изречена дисциплинска мерка во последната година пред објавувањето на интерниот оглас.

(4) Директорот на установата е должен да поведе постапка за унапредување по слободно систематизирано работно место во рок од 30 дена од испразнувањето на работното место.

Член 91
По добиено сознание за постоење основи на сомневање дека припадник на затворската полиција сторил кривично дело при преземање на службено дејствие или дејствие вон службата со употреба на сила ако за последица настапила смрт, тешка телесна повреда, телесна повреда или противправно лишување од слобода доколку со закон е предвидено кривично гонење по службена должност, казнено-поправните и воспитно-поправните установи или Управата без одлагање го известуваат Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција.

Член 95
 (1) Платата на припадникот на затворска полиција се состои од следниве компоненти:

- основна компонента и

- исклучителна компонента.

(2) Основната компонента на плата ја сочинуваат:

-  минимална плата,

- дел на плата за степен на образование,

- дел на плата за ниво и

- дел на плата за стаж.

(3) Минималната плата е онаа која министерот за труд и социјална политика, ја објавува во „Службен весник на Република Северна Македонија“ согласно со закон.

(4) Делот на плата за степенот на образование, кој е законски миниум за соодветното ниво на работното место се вреднува на следниов начин:

 

Член 97
Припадникот на затворската полиција има право на додаток на платата за посебни услови за работа и за работа изложена на ризик во висина од 30% од износот на основната плата.
Член 98
(1) Припадникот на затворската полиција има право на додаток на плата за:

-   ноќна работа,

-   работа во смени, (турнус),

-   работа за време на неделен одмор,

-   работа за време на празници утврдени со закон,

-   работа подолго од полното работно време.

(2)      Додатоците на плата по основите од ставот (1) на овој член се вреднуваат и исплаќаат согласно колективен договор.

(3) Додатокот на плата за ноќна работа по час се вреднува во износ од 35% од износот на основната плата по час.

(4) Додатокот на плата за работа во смени по час се вреднува во износ од 5% од износот на основната плата по час.

(5)      Припадникот на затворската полиција кој бил ангажиран да работи согласно со условите во ставот (1) алинеи 3, 4 и 5 на овој член има право на додаток на плата во износ од 35% од износот на основната плата пресметана по час или на слободни часови, односно денови, колку што бил ангажиран за работа надвор од редовното работно време, зголемено за соодветниот процент.

(6)      Слободните часови односно денови, припадникот на затворската полиција може да ги користи во тековниот месец или до крајот на наредниот месец, по месецот во кој бил ангажиран. 

(7)      Додатоците на плата од ставот (1) на овој член, меѓусебно не се исклучуваат.

(8)      Директорот на Управата донесува Упатство за начинот на евидентирање на реализирани часови на работа, работа подолга од полното работно време, ноќна работа, работа во недела, работа за време на празник и работи во смени, како и пополнување на месечните списоци за евиденција на работните часови на затворската полиција.

Член 99
Припадникот на затворската полиција кој врз основа на решение е суспендиран од установата, за времетраење на суспензијата има право на плата во износ од 80% од платата што ја примил за последниот месец пред донесување на решението за суспензија.
 Член 100
За време на штрајк припадникот на затворската полиција има право на плата во висина од 80% од платата што ја примил претходниот месец.
Член 113
(1) Во зависност од степенот на одговорност на работникот, условите под кои е направена повредата на работните обврски, поранешната работа и однесување на работникот, тежината на повредата и нејзините последици, со одлука за утврдена дисциплинска неуредност на припадникот на затворската полиција може да му се изрече една од следниве дисциплински мерки:

- писмена опомена и

- парична казна во висина до 10% од висината на едномесечниот износ на нето платата исплатена во последниот месец пред дисциплинска неуредност, во траење од еден до три месеци.

(2) Со одлука за утврден дисциплински престап на припадникот на затворската полиција може да му се изрече една од следниве дисциплински мерки:

-   парична казна во висина до 20% од висината на едномесечниот износ на нето платата исплатена во последниот месец пред дисциплинскиот престап во траење од еден до шест месеци,

-   распоредување на работно место во непосредно пониско ниво и

-   престанок на работниот однос кога настапиле штетни последици за установата, а притоа не се утврдени олеснителни околности за припадникот на затворската полиција кој го сторил престапот.

(3)      При изрекување на дисциплинските мерки од ставовите (1) и (2) на овој член, се земаат предвид тежината на повредата, последиците од повредата, степенот на одговорноста на припадникот на затворската полиција, околностите под кои е сторена повредата, неговото поранешно однесување и вршењето на работите, како и други олеснителни и отежнувачки околности кои се од значење за изрекување на дисциплинската мерка.

(4)      Збирот на паричните казни изречени на припадникот на затворската полиција во еден месец за дисциплинска неуредност, дисциплински престап и намалувањето на плата заради слаб учинок не може да надмине 30% од износот на неговата вкупна нето-плата за тој месец.

(5)      Дисциплинската постапка може да се прекине кога:

-  работникот против кого е поведена дисциплинската постапка се разболел непосредно пред или додека трае дисциплинската постапка, што се докажува со отворено боледување од матичен лекар,

-  комисијата за утврдување на дисциплинска одговорност ќе одлучи да решава по некое претходно прашање или ќе побара од надлежен орган да и достави веродостојни исправи и информации за чие изготвување е потребно подолго време,

-   постојат елементарни непогоди на подрачјето каде треба да се одржи расправа на комисијата за утврдување на дисциплинска одговорност и

-   работникот против кого се води дисциплинската постапка се наоѓа во притвор.

(6) Прекинот на постапката во случаите може да трае најдолго еден месец.

(7) Прекинот на постапката, во случај да против работникот е определена мерка притвор, трае до донесување на одлука за укинување на мерката притвор, а за кое време работниот однос е во мирување.

Член 115
(1)      Директорот на установата со решение формира Комисија за водење на дисциплинска постапка за дисциплински престап (во натамошниот текст: дисциплинска комисија), во рок од осум дена од денот на поднесување на предлогот за покренување на дисциплинска постапка во кој задолжително се содржани причините за поведување на постапката.

(2)      Дисциплинската комисија е составена од претседател, четири члена и нивни заменици.

(3)      Претседател на дисциплинската комисија е раководен припадник на затворската полиција, а членови се припадници на затворската полиција, од кои еден е претставник на синдикалната организација, доколку таков е вработен во установата.

(4)      Доколку во установата нема раководни припадници на затворската полиција, претседател може да биде друг припадник на затворската полиција.

(5)      Доколку во установата нема доволен број на припадници на затворската полиција, претседателот и членовите се определуваат од редот на другите вработени.

(6)      Претседателот е должен најдоцна во рок од 20 дена од денот на формирање на дисциплинската комисија да свика седница, за која уредно ги поканува членовите и припадникот на затворската полиција против кој е поведена постапката, десет дена пред денот на одржување на седницата.

(7)      На седницата ќе се изведат доказите и припадникот на затворската полиција против кој е поведена постапката лично ќе се произнесе по наводите во предлогот за покренување на дисциплинска постапка, а доколку од оправдани причини не може да присуствува на седницата писмено ќе се произнесе, и ќе приложи документација, односно докази со кои ќе го оправда отсуството.

(8)      Доколку припадникот на затворската полиција против кој е поведена постапката лично или писмено не се произнесе по наводите во предлогот за покренување на дисциплинска постапка, дисциплинската комисија ќе ја спроведе дисциплинската постапка без неговото произнесување.

(9)      Дисциплинската комисија, по изведувањето на доказите и произнесувањето на припадникот на затворската полиција против кој е поведена постапката, со мнозинство гласови преку тајно гласање се изјаснува за дисциплинската одговорност на припадникот на затворската полиција.

(10)  Доколку дисциплинската комисија утврди дека припадникот на затворската полиција не е одговорен му предлага на директорот на установата, да го отфрли предлогот, за што директорот на установата во рок од три дена е должен да донесе решение за отфрлање на предлогот.

(11)  Доколку дисциплинската комисија утврди дека припадникот на затворската полиција е одговорен, претседателот и секој од членовите на дисциплинската комисија тајно гласаат за една од трите дисциплински мерки од членот 113 став (2) од овој закон, по што онаа дисциплинска мерка која има најмногу гласови се смета за усвоена.

(12)  Доколку две дисциплински мерки од членот 113 став (2) од овој закон имаат еднаков број на гласови, кој е поголем од бројот на гласови од третата дисциплинска мерка, тајното гласање се повторува за тие две мерки, а за усвоена се смета онаа мерка која добила мнозинство гласови.

(13)  По усвојување на дисциплинската мерка, истата му се предлага на директорот на установата, кој во рок од три дена е должен да донесе решение за изрекување на дисциплинска мерка.

(14)  Доколку како дисциплинска мерка биде изречена парична казна согласно со членот 113 став (2) алинеја 1 од овој закон директорот на установата го определува времетраењето на дисциплинската мерка.

(15)  Доколку директорот на установата изрече дисциплинска мерка различна од онаа која му е предложена од дисциплинската комисија согласно со ставот (14) на овој член, е должен истата особено да ја образложи со наведување на причините поради кои изрекол мерка различна од предложената.

(16)  Претседателот и членовите на дисциплинската комисија не може да бидат воздржани при гласањето за утврдување на дисциплинска одговорност и за изрекување на дисциплинска мерка.

(17)  Решението за отфрлање на предлогот од ставот (10) на овој член, односно решението за изрекување на дисциплинска мерка од ставот (13) на овој член се врачува лично на припадникот на затворската полиција, по правило во работните простории на установата во која припадникот на затворската полиција работи, односно на адреса на живеалиштето односно престојувалиштето од кое припадникот на затворската полиција секојдневно доаѓа на работа.

(18)  Ако припадникот на затворската полиција не може да се пронајде на адресата на живеалиштето, односно престојувалиштето или ако го одбие врачувањето, решението се објавува на огласната табла во установата. По изминувањето на осум работни дена од денот на објавувањето на огласната табла се смета дека врачувањето е извршено.

(19)  Начинот на водењето на дисциплинската постапка и образецот за тајното гласање, го пропишува министерот за правда.

(20)  Против решението од ставот (15) на овој член незадоволниот припадник на затворската полиција има право во рок од осум дена да поднесе жалба до Државната комисија за одлучување во управна постапка од работен однос во втор степен.

Член 123
(1) На припадникот на затворската полиција му престанува работниот однос:

-  со спогодба,

-  по негово барање,

-  по сила на закон и

-  во други случаи утврдени со овој и друг закон и колективен договор.

(2)      На припадникот на затворската полиција му престанува работниот однос со спогодба, кога со директорот на установата ќе склучи писмена спогодба за престанок на работниот однос.

(3)      На припадникот на затворската полиција му престанува работниот однос во установата, ако поднесе писмено барање за престанок на работниот однос, освен во случај на членот 102 став (7) од овој закон.

(4)      Во случај на престанок на работниот однос по барање на припадникот на затворската полиција, отказниот рок трае 30 дена од денот на поднесувањето на барањето за престанок на работниот однос, освен ако со закон поинаку не е утврдено.

(5)      На припадник на затворската полиција му престанува работниот однос по сила на закон, ако:

-  ја загуби работната способност со денот на доставувањето на правосилното решение за утврдување на загубената работна способност,

-  му престане државјанството на Република Македонија, со денот на доставувањето на решението за отпуст од државјанство на Република Македонија,

-  биде осуден за кривично дело во врска со службената должност, со денот на правосилноста на пресудата,

-  му е изречена казна забрана за вршење на професија, дејност или должност, со денот на правосилноста на пресудата,

-  поради издржување на казна затвор во траење подолго од шест месеци, со денот на започнувањето на издржување на казната,

-  поради исполнување на условите за пензија, установата му го прекине договорот за вработување на припадникот на затворската полиција по сила на закон,  со навршување на 40 години пензиски стаж на вработениот, без оглед на неговите години на возраст. Старосната пензија се утврдува во висина од 80% од просечната месечна нето плата што припадникот на затворската полиција ја остварил во текот на најповолните десет години од пензискиот стаж,

-  неоправдано отсуствува од работа најмалку три работни дена последователно во еден месец, 

-  се утврди дека при вработувањето премолчил или дал невистинити податоци во однос на општите и посебните услови за вработување,

-  во рок од три работни дена не се врати на работа по завршувањето на неплатеното отсуство поради стручното оспособување или усовршување,

-  органот на државната управа, надлежен за инспекциски надзор, во рок од една година утврди дека вработениот е вработен спротивно на одредбите од овој закон,

- е оценет со две последователни оценки „не задоволува“,

- други услови согласно со овој закон и посебните закони.

(6)      Решението за престанок на работниот однос на припадникот на затворската полиција го донесува директорот на установата.

(7)      Решението за престанок на работниот однос се врачува лично на припадникот на затворската полиција, по правило во работните простории на установата во која работи, односно на адреса на неговото живеалиште, односно престојувалиште.

(8)      Ако припадникот на затворската полиција не може да се пронајде на адресата на живеалиштето, односно престојувалиштето или ако го одбие врачувањето, решението се прикачува на огласната табла во установата и по изминувањето на осум дена од денот на огласувањето се смета дека врачувањето е извршено.

(9)      Против решението од ставот (6) на овој член припадникот на затворската полиција има право во рок од осум дена да поднесе жалба до Државната комисија за одлучување во управна постапка и постапка од работен однос во втор степен.
Член 133
(1)      Стручен надзор врз работата на казнено-поправните и воспитно-поправните установи врши Управата.

(2)      Стручниот надзор се спроведува со непосреден увид во работењето на казненопоправните и воспитно-поправните установи и опфаќа вршење надзор врз:

-   условите и положбата на осудените, притворените лица, децата и лицата на кои им е изречена воспитна мерка Упатување во воспитно-поправен дом,

-  третманот на осудените лица, децата и лицата на кои им е изречена воспитна мерка Упатување во воспитно-поправен дом,

-   обезбедувањето во казнено-поправните и воспитно-поправните установи,

-  безбедноста на осудените лица, притворените лица, децата и лицата на кои им е изречена воспитна мерка Упатување во воспитно-поправен дом,

-   материјално-финансиско работење во казнено-поправните и воспитно-поправните установи,

-   заштита и почитување на човековата личност и достоинство на лицата во казненопоправните и воспитно-поправните установи и

-   превенција од тортура, нечовечко и нехумано постапување во казнено-поправните и воспитно-поправните установи.

(3)      Во вршење на надзорот, може да се ангажираат научни и стручни установи или одделни научни и стручни лица од соодветни области.

(4)      За извршениот надзор се составува записник, а за утврдените неправилности и нивно отстранување, директорот на Управата донесува наредба.

(5)      Надзорот од ставот (1) на овој член може да биде: редовен, контролен и вонреден.                          

-  редовен надзор го опфаќа надзорот од ставот (1) на овој член и се врши според Годишен план кој го донесува директорот на Управата до крајот на тековната за наредната година,

-  контролен надзор може да се изврши по истекот на рокот во наредбата од ставот (3) на овој член во кој установата била задолжена да постапи по забелешките од редовниот надзор и

-  вонреден надзор може да се изврши доколку постои дополнителна потреба.

(6)      Начинот на вршење на стручен надзор на предлог на директорот на Управата го пропишува министерот за правда.

(7)      За непочитување на наредбата од ставот (4) на овој член директорот на Управата поднесува предлог до Владата на Република Македонија за разрешување на директорот на установата.

                                                               Член 134
Судски надзор во извршувањето на санкциите во однос на постапувањето со осудените лица и во остварувањето на нивните права и обврски врши судија за извршување на санкциите во основниот суд во седиштето на установата, или во седиштето на локалната пробациска канцеларија.

Член 135
Директорот на установата и одговорното лице на локалната пробациска канцеларија е должен на судијата за извршување на санкциите да му ја обезбеди на увид потребната документација, да им овозможи непречена работа во вршење на надзорот и непречен разговор со осудените лица и зависно од потребите, со и без присуство на вработени во установата.
Член 136
(1)      За извршениот надзор и утврдените состојби, судијата за извршување на санкциите составува записник.

(2)      Кога при извршениот надзор од ставот (1) на овој член, судијата за извршување на санкциите утврди неправилности, составува записник за отстранување на утврдените неправилности во определен рок кој го доставува до директорот на Управата.

(3)      Директорот на Управата врз основа на записникот од ставот (2) на овој член донесува наредба од членот 133 став (4) од овој закон и ја доставува до судијата за извршување на санкции.

(4)      Вработените лица во Управата и судијата за извршување на санкциите меѓусебно се известуваат за утврдените состојби во установата и за утврдените незаконитости при вршењето на надзорот.
Член 137
(1)      Надлежен орган за преземање на потребните дејствија заради извршување на казната затвор е судијата за извршување на санкциите според местото на живеалиштето, односно престојувалиштето на осуденото лице (во натамошниот текст: судија за извршување на санкции).

(2)      Ако живеалиштето, односно престојувалиштето на осуденото лице е непознато, надлежен за упатување на осуденото лице на извршување на казната затвор е судот што ја донел првостепената пресуда.

(3)      Судот што ја донел првостепената пресуда, ако не се знае живеалиштето, односно престојувалиштето на осуденото лице или ако осуденото лице е недостапно, ќе побара од Министерството за внатрешни работи да го пронајде и веднаш да го извести судот за неговата адреса.

(4)      Постапката за упатување на осудените лица е итна.

Член 139
(1)      Судијата за извршување на санкциите е должен да ги преземе потребните дејствија заради извршување на казната затвор веднаш по приемот на извршната пресуда, а најдоцна во рок од осум дена по нејзиниот прием.

(2)      Судијата издава упатен акт со точно утврден датум кога осуденото лице треба да се јави на издржување казна затвор во одредена установа.

(3)      Денот на јавувањето во установата утврден во упатниот акт, не смее да биде подолг од 30 дена од денот на изготвување на упатниот акт.

Член 140
(1)      Повикувањето за извршување на казната затвор на осуденото лице се врши на начин што лично му се доставува упатен акт во кој е означен денот кога треба да се јави во определена установа.

(2)      Со упатниот акт осуденото лице се предупредува дека доколку не се јави во определениот ден означен во упатниот акт од ставот 1 на овој член, во установата ќе биде присилно спроведено и ќе ги сноси трошоците на спроведувањето.

(3)      Во случај да не може лично да му се достави упатниот акт на осуденото лице, или доколку истиот сменил адреса на живеење, судот е должен во рок од 15 дена да ја обезбеди новата адреса на живеење, а потоа ќе побара од Министерството за внатрешни работи проверка дали лицето е достапно. Министерството за внатрешни работи е должно во рок од 15 дена по извршената проверка да го извести судот.

(4)      Доколку осуденото лице е недостапно на органите на прогонот, во рок од три дена се составува нов упатен акт согласно со членот 139 став (2) од овој закон, кој се објавува осум дена на огласна табла на надлежниот суд.
Член 143
(1) На осуденото лице кое се наоѓа на слобода може на негово барање судијата за извршување на санкции, да го одложи почетокот на извршувањето на казната затвор, ако:

1)         се наоѓа на болничко лекување од потешка акутна болест или од зависности;

2)         се случила смрт или тешка болест во потесното семејство на осуденото лице;

3)         одлагањето е потребно заради извршување или довршување на неодложни полски или сезонски работи, или работи предизвикани од елементарна непогода или со друга несреќа, а во семејството на осуденото лице нема доволно друга работна сила;

4)         осуденото лице е обврзано да изврши одредена работа што веќе ја започнало, а поради неизвршувањето на таа работа би настапила позначителна штета;

5)         одлагањето на осуденото лице му е потребно заради завршување на училишната година или за полагање на испит за кој се подготвувало;

6)         заедно со осуденото лице се осудени неговиот брачен другар или други членови на заедничкото домаќинство или ако некои од нив се наоѓаат на издржување на казната, а со упатувањето на сите овие лица на издржување на казна би била загрозена издршката на старите, болните или малолетните членови на семејството или би се довело во прашање нормалното стопанисување на домаќинството;

7)         е осудена жена чие дете е помало од една година или која е бремена, а до породувањето не преостануваат повеќе од три месеци и

8)         е потребно осуденото лице одредено време да се грижи за воспитување и чување на децата или згрижување на немоќни лица за кои е должно да се грижи, според мислењето на органите за социјална заштита на општината на чие подрачје децата или тие лица имаат живеалиште или престојувалиште.

(2)      Извршувањето на казната во случаите од ставот (1) точка 1) на овој член може да се одложи додека трае болеста, односно лекувањето, во случаите од точките 2) до 4) и точката 8) најдолго за три месеци, во случаите од точката 5) до завршување на училишната година и шест месеци за испит, во случаите од точката 6) најдолго за шест месеци, а во случаите од точката 7) до наполнувањето на две години од животот на детето.

(3)      Осуденото лице на кое му е одложено издржувањето на казната по основ од ставот (1) точка 1 на овој член, е должно на секои 30 дена да достави веродостоен доказ за неговата здравствена состојба.

(4)      Во случаите од ставот (1) точка 1) на овој член барање за одлагање на почетокот на извршувањето на казната може да поднесе и неговиот брачен другар, роднина по крв во прва линија, посвоител, посвоеник, брат, сестра и хранител.

Член 144
(1)      Барањето за одлагање на почетокот на извршувањето на казната затвор се поднесува во рок од три дена од денот на приемот на упатниот акт. Ако причината за одлагање од членот 143 став (1) точки 1) и 2) од овој закон настанала по тој рок, барањето може да се поднесе до денот кога осуденото лице треба да се јави заради извршување на казната.

(2)      Кон барањето се приложуваат веродостојни докази за причините кои го оправдуваат одлагањето.

(3)      По барањето за одлагање на почетокот на извршувањето на казната затвор решава судијата за извршување на санкциите, кој е должен да донесе решение во најкус можен рок по приемот на барањето. Пред донесувањето на решението судијата може да ги провери околностите наведени во барањето. До донесувањето на решението по барањето се одлага почетокот на извршувањето на казната.

Член 145
(1)      Против решението донесено по барањето за одлагање на почетокот на извршувањето на казната затвор, осуденото лице и надлежниот јавен обвинител имаат право на жалба до кривичниот совет на надлежниот суд во рок од три дена од денот на приемот на првостепеното решение.

(2)      Жалбата го одлага извршувањето на казната.

(3)      Кривичниот совет е должен да донесе решение по жалбата во рок од три дена по приемот на жалбата.

Член 146
(1)      Кога надлежниот јавен обвинител, врз основа на законското овластување ќе побара одлагање на почетокот на извршувањето на казната затвор, судијата за извршување на санкциите нема да го повика осуденото лице, а ако веќе го повикал, но уште не поминал рокот за јавување во установата, ќе донесе решение за одлагање на почетокот на извршувањето на казната.

(2)      Одлагањето на почетокот на извршувањето на казната во случаите од ставот (1) на овој член трае додека јавниот обвинител не го извести судијата за извршување на санкциите дека може да се отпочне со извршувањето на казната затвор, односно до донесувањето на решението по правното средство на јавниот обвинител.

(3)      Решението за одлагање на почетокот на извршувањето на казната донесена по барање на јавниот обвинител престанува да важи ако јавниот обвинител во рок од 30 дена од денот на приемот на одлуката не употреби правно средство.

Член 147
(1)      Судијата за извршување на санкциите може, по спроведената постапка, да го отповика одложениот почеток на извршувањето на казната затвор ако престанат причините поради кои тоа е дозволено, како и кога осуденото лице не го користело одобреното одлагање за целите за кои тоа е дадено.

(2)      Центарот за социјална работа, јавниот обвинител и органот за внатрешни работи ќе го известат судијата за извршување на санкциите за причините за отповикување на решението за одлагање на казната затвор.
Член 150
(1) При приемот на осуденото лице во установата се утврдува неговиот идентитет врз основа на податоците во личната карта или друга исправа, која содржи биометриски податоци.

(2) Податоците во пресудата за осуденото лице треба да се идентични со податоците содржани во личните исправи врз основа на кои се утврдува идентитетот на осуденото лице.

(3)      Осуденото лице при приемот во установата се фотографира и дактилоскопира, се врши скенирање на документацијата и му се издава домска/затворска легитимација.

(4)      Формата и содржината на домската/затворската легитимација ја пропишува директорот на Управата. 

Член 154
(1) Согласно со општите начела за извршување на казната затвор и положбата на осуденото лице определена со судската пресуда, како и од целите и критериумите на класификацијата, стручниот тим на установата и директорот ја утврдуваат класификацијата, сместувањето, програмата за третман и работното ангажирање на осуденото лице.

(2) Oсудените лица се класифицираат во затворено, полуотворено и отворено одделение во установата.

(3) Начинот на распоредување, класификација и разместување на осудените лица го пропишува министерот за правда, на предлог на директорот на Управата. 

Член 167
(1)      Осудените лица имаат право на надоместок за работата.

(2)      Висината на надоместокот се определува во зависност од видот, количеството и квалитетот на производот и на работата што ја остварило осуденото лице, неговата острученост за извршување на тој вид работа, ангажираноста во работата и придонесот за намалување на трошоците во производството.

(3)      На надоместокот и на наградите за работа на осудените лица не се плаќа данок и други придонеси.

(4)      Со општ акт на министерот за правда во согласност со одредбите на овој закон, поблиску се определува надоместокот и наградата за работа на осудените лица, како и за лицата кои без своја вина не работат им се обезбедуваат најнеопходни средства за задоволување на личните потреби.

Член 182
(1)      На осудените лица им се гарантира правото на здравствена заштита и  им се обезбедува потребната медицинска помош и болничко лекување според прописите од областа на здравствената заштита и здравственото осигурување.

(2)      На осудените лица правата од здравствена заштита им ги укажуват здравствени работници што вршат примарна здравствена заштита во мрежата на примарно ниво за здравствена заштита на чие подрачје се наоѓа седиштето на установата.

(3)      Осудените лица имаат право на секундарно и терцијарно ниво на здравствена заштита.

(4)      Трошоците за здравствената  заштита  на  осудените  лица  во установите паѓаат на товар на Буџетот на Република Македонија.
Член 187
(1)      Заболено осудено лице може да бара специјалистички лекарски преглед на свој трошок, доколку таков преглед не определи лекарот на установата.

(2)      За барањето на осуденото лице одлучува директорот на установата по прибавено мислење од лекарот во установата.
11. Право на контакти со надворешниот свет

а) Допишување
Член 195
(1)      Осуденото лице има право да се допишува.

(2)      Во затворените одделенија на установите допишувањето се врши под надзор на установата.

(3)      Директорот на установата ќе спречи доставување на писмо, ако тоа е потребно за заштита на личноста на осуденото лице, или заради безбедноста на установата.

(4)      Осуденото лице има право без ограничување да се допишува со својот бранител, органите на државната власт и со домашни и меѓународните организации за заштита на човековите права.

(5)      Лицата на кои им е изречена мерката упатување во воспитно-поправен дом можат без ограничување да се допишуваат со родителите и блиските роднини.

(6)      Директорот на воспитно-поправниот дом може да одобри допишување и со други лица, ако тоа не влијае штетно врз лицата на кои им е изречена мерката упатување во воспитно-поправен дом.

Член 196
(1)      На осуденото лице и на лицето на кое му е изречена мерка упатување во воспитнопоправен дом му се дозволува телефонски разговор.

(2)      По барање на семејството, телефонски разговор со осуденото лице ќе се дозволи ако е потребно на осуденото лице нешто итно да му се соопшти што не трпи одлагање.

(3)      Телефонскиот разговор во установа од затворен вид и во затворено одделение може да се врши во присуство на службено лице.

Член 202
(1)      Директорот на Управата ќе овозможи посета на претставници или на овластени лица на државните органи и други тела кои во согласност со овој закон, општите прописи и меѓународното право вршат надзор над работата на казнено-поправните и воспитно-поправните установи.

(2)      Директорот на Управата ќе овозможи посета на претставници или на овластени лица на надлежните државни органи да извршат увид и собирање на податоци потребни за водење на кривичната постапка.

(3)      Директорот на Управата може да одобри посета на претставници на:

1)         институции и здруженија кои се занимаваат со заштитата на човековите права на осудените лица;

2)         средствата за јавно информирање и

3)         институции, научно-образовни установи, здруженија и лица кои се занимаваат со проучување на сузбивањето и превенцијата на криминалот.

(4)      Посетителот е должен да достави писмено барање со образложение за целта на посетата.

(5)      Директорот на Управата може на посетителот од ставот (3) на овој член да одобри разговор со осудени лица.

(6)      Директорот на Управата може да одобри фотографирање и снимање на објекти на казнено-поправната установа и воспитно-поправна установа. Вработените, како и осудените лица во казнено-поправните установи можат да се фотографираат само со нивна согласност.

(7)      Посетителите ќе се предупредат кои податоци се службена и професионална тајна и дека можат да се објават единствено по добиено одобрение од директорот на Управата.

(8)      Посетата на лицата од ставот (3) на овој член може да се одложи или ускрати од безбедносни причини.

(9)      Во установите се врши претрес на посетителите од ставовите (1), (2) и (3) на овој член.

Член 204
(1)      Осудените лица имаат право да примаат пратки, од страна на членови од потесното семејство во смисла на овој закон.

(2)      Видот на предметите и тежината на пратката се одредуваат со куќниот ред на установата.

(3)      Пред врачувањето на пратката нејзината содржина се прегледува во присуство на осуденото лице.

(4)      Осудените лица имаат право да примаат парична пратка, со која располагаат согласно со куќниот ред на установата.

Член 212
Против решението на надлежниот суд за прекин на казната подолго од 30 дена, како и во други случаи определени со овој закон, осуденото лице и надлежниот јавен обвинител имаат право на жалба до повисокиот суд во рок од три дена од приемот на решението.

Право на ажурирање на лична карта
Член 215
Осудените лица кои се државјани на Република Македонија имаат право на ажурирање на податоците од личната карта по истекот на нејзината важност, на товар на буџетот на Република Македонија.
Глава XII
ПОГОДНОСТИ НА ОСУДЕНИТЕ ЛИЦА
Член 217
(1) За доброто поведение и залагање во работата, како и за поттикнување на добро однесување и за развивање на чувството за одговорност и за интерес и соработка во третманот што се спроведува во установата, на осудените лица можат да им се дадат одделни погодности. Погодностите претставуваат збир на мерки за поттикнување на довербата на осуденото лице, ублажување на затворската дисциплина и негативните влијанија на затворањето, одржување на односите со семејството и надворешниот свет, поттикнување на учеството на осуденото лице во остварувањето на процесот на ресоцијализацијата, јакнење на одговорноста и самодовербата заради негово оспособување за живот во согласност со правниот поредок и исполнување на граѓанските обврски.

(2) Видот и обемот на погодностите зависи од степенот на обезбедување и ограничување на слободата на движење на осуденото лице во установата, неговото поведение и постигнатите резултати во спроведувањето на индивидуалната програма за извршување на казната затвор.

(3) Трошоците настанати во врска со користењето на погодностите од ставот (2) на овој член паѓаат на товар на осуденото лице.

Член 218
(1) Погодностите се состојат од:

-   уредување на животниот простор со лични предмети,

-   почесто примање на пратки или примање на пратки со поголема тежина,

-   продолжени посети или посети без надзор во просториите на установата,

-   телефонирање без надзор,

-   престој со брачен или вонбрачен другар во посебна просторија без надзор,

-   посети надвор од просториите на установата до четири часа,

-   слободен излез од установата до седум часа,

-   отсуство до 15 дена во текот на годината, односно до 30 дена за лица на кои им е изречена мерка упатување во воспитно-поправен дом со тоа што отсуството во текот на месецот не може да биде подолго од три дена и

-   целосно или делумно користење на одморот надвор од установата.

(2)      Заради неоправдано доцнење при враќање од излез надвор од установата веднаш се известува полициска станица за определено подрачје, а во рок од 24 часа директорот на установата ќе поднесе барање за распишување потерница. 

(3)      Времето на неоправданото доцнење подолго од 24 часа од излезот надвор од установата, не се смета во издржувањето на казната.

Член 223
(1) Осуденото лице по негово барање може да биде преместено на натамошно издржување на казната затвор од една во друга установа од ист или од различен вид:

-   кога со натамошното престојување во таа установа му е загрозен животот или телесниот интегритет,

-   за да биде поблиску до живеалиштето или престојувалиштето на неговото семејство, доколку остатокот од казната не ја надминува максималната должина на казната затвор што се издржува во установа во која бара да биде преместен и доколку е класификуван со полуотворен или отворен третман.

(2) Осудено лице може да биде преместено на натамошно издржување на казната затвор од една во друга установа од ист или од различен вид, по предлог на директорот на установата кога со натамошното престојување во таа установа:

-  се загрозува безбедносната состојба во установата, неговиот живот и неговиот телесен интегритет или интегритетот на друго осудено лице,

-  поради преполнет капацитет на установата нема услови за нормално или безбедно извршување на казната затвор,

-  поради рационалност на судската постапка што се води против осуденото лице за време на издржувањето на казната пред суд надвор од седиштето на установата каде ја издржува казната,

-   поради неопходна соодветна здравствена заштита, образование и други третмански потреби и 

-   за да биде поблиску до живеалиштето или престојувалиштето на неговото семејство, доколку остатокот од казната не ја надминува максималната должина на казната затвор што се издржува во соодветната установа.

 (3)  За преместувањето на осудените лица, решение донесува директорот на Управата.

 (4)  Решението од ставот (3) на овој член е конечно.

 (5)  Примерок од решението се доставува до судијата за извршување на санкциите.

Член 224
(1)      Прекин на издржување на казната затвор претставува привремено отпуштање на осуденото лице од установата, а времето поминато на прекин не се смета во издржаната казна.

(2)      По барање на осуденото лице или по предлог на директорот на установата, врз основа на мислење на здравствен работник, медицинска документација и мислење на надлежен јавен обвинител, судијата за извршување на санкциите со решение може да го прекине издржувањето на казната подолго од 30 дена, поради лекување, кога не постојат услови лекувањето да се спроведе во установата или установата да го упати во соодветна здравствена установа.

(3)      Примерок од решението се доставува до осуденото лице, јавниот обвинител, а по правосилноста на решението, истото се доставува до казнено-поправната установа и до Управата, заради евиденција.

(4)      Осуденото лице на кое му е дозволен прекин на издржувањето на казната заради лекување е должно секој месец да достави медицинска документација на судијата за извршување на санкциите за неговата здравствена состојба. Ако се утврди дека престанале причините поради кои е одобрен прекинот на казната, судијата за извршување на санкциите ќе го стави вон сила решението за прекин на казната.

(5)      Против решението донесено по барање за прекин на издржувањето на казната, осуденото лице и јавниот обвинител имаат право на жалба во рок од три дена до советот составен од тројца судии кој одлучува во прв степен надвор од главна расправа согласно со Законот за кривична постапка.

(6)      Ако по истекот на времето на прекинот на казна поради лекување сe уште има потреба од лекување согласно со членот 225 став (1) точка 1, осуденото лице може да побара продолжување на прекинот.

(7)      Судијата може да ги провери околностите наведени во барањето за продолжување на прекинот, а по извршените проверки врз основа на мислење на здравствениот работник, медицинска документација и мислењето на надлежен јавен обвинител во најкус можен рок да донесе решение.

(8)      До донесување на решението за продолжување на прекинот се известува казненопоправната установа каде што осуденото лице ја издржува казната затвор, дека осудениот се наоѓа на болничко лекување во здравствена установа и за истото лице да се обезбеди надзор од припадник на затворската полиција.

Член 225
(1) На осудени лица кои се на издржување казна затвор, директорот на Управата донесува решение за прекинување на издржувањето на казната во траење до 30 дена, од следните причини:

1)   има потреба или се наоѓа на болничко лекување од потешка акутна болест, зависности или породување;

2)   се случила смрт или тешка болест во потесното семејство на осуденото лице или

3)   работи предизвикани од елементарна непогода.

(2) Решението од ставот (1) на овој член е конечно.

(3) Примерок од решението од ставот (1) на овој член се доставува до судијата за извршување на санкциите.

Член 229
(1)      Установата и службените лица ги преземаат потребните мерки за постигнување и одржување на високо ниво на стручност и проширување на знаењата и компетентноста на личноста кои непосредно извршуваат работи во третманот на осудените лица.

(2)      Вработените имаат право и обврска на почетна и континуирана обука и проверка на нивните знаења и способности.

(3)      Обуките и проверката на знаењата и способностите ги организира Управата и се одржуваат во Центарот за тренинг и едукација.

(4)      Центарот за тренинг и едукација е посебна организациона единица во рамките на Управата.

(5)      За остварување на работите од ставот (1) на овој член, министерот за правда донесува програма за почетна и континуирана обука и остручување на службените лица во установите.

(6)      Министерот за правда донесува кодекс на однесување на службените лица во казнено-поправните и воспитно-поправните установи.

(7)      Непочитување на кодексот за однесување претставува потешка повреда на работните обврски.

Член 231
(1)  Секое непочитување на одредбите од овој закон и на Куќниот ред претставува дисциплинска повреда и носи соодветна дисциплинска одговорност.

(2)  Дисциплинските повреди можат да бидат потешки и полесни повреди.

(3)  Потешки дисциплински повреди се:

-   учество и поттикнување на бунт,

-   неисполнување  на  наредба  на  службено  лице  со  што  би  се  предизвикале  поголеми нарушувања во работењето на установата,

-   физички напад на службено или друго осудено лице,

-   внесување или изготвување на предмети што можат да се користат за напад, бегство или за вршење на кривично дело,

-   бегство или обид за бегство од издржување на казната затвор,

-   ненавремено враќање од прекин на казната затвор,

-   злоупотреба на доделените погодности,

-   внесување или изработка на алкохолни пијалаци и наркотични средства, нивно уживање или растурање,

-   намерна повреда на прописите за заштита при работа, заштита од пожар, експлозија или други природни несреќи,

-   предизвикување на поголема материјална штета, ако била предизвикана намерно или од големо невнимание,

-   занимавање со препродавање,

-   позајмување на пари и меѓусебно задолжување за лихварска камата,

-   присилување, вршење на психички и физички облик на притисок над други осудени лица и поттикнување кон тоа,

-   одбивање на осуденото лице да биде подложено на тестирање во случај ако постои основано сомнение дека користел алкохол, опојни дроги и други психоактивни супстанции,

-   поседување и користење на мобилен  телефон,

-   недозволено комуницирање со надворешен свет,

-   давање поткуп,

-   сексуално вознемирување на друго осудено лице,

-   оштетување на инвентар и средства во сопственост на установата,

-   други повреди во кои постојат елементи на кривично дело и

-   повторување на полесни повреди.

(4) Полесните повреди на дисциплината се утврдуваат со куќниот ред на установата.

Член 233
(1)      Дисциплинските казни ги изрекува директорот на установата, на предлог на дисциплинска комисија.

(2)      Во дисциплинската постапка осуденото лице мора да биде сослушано и неговата изјава проверена.

(3)      При изрекувањето на дисциплинската казна ќе се земе предвид поведението  на осуденото лице и дали порано било дисциплински казнувано.

(4)      Дисциплинската комисија е составена од претседател и двајца членови и нивни заменици. Претседател на комисијата е раководителот на секторот за ресоцијализација, а членови се претставници од инструкторите и затворската полиција.

(5)      Начинот на постапување на дисциплинската комисија од ставот 1 на овој член се уредува со општ акт на директорот на Управата.

Член 241
(1)      Ако осуденото лице за време на издржувањето на казната почине, установата е должна за тоа веднаш да ги извести: потесното семејство на осудениот и судијата за извршување на санкциите, Управата и матичарот во седиштето на установата, а по потреба и други државни органи.

(2)      Телото на починатото осудено лице ќе го прегледа лекар кој ќе ги утврди и причините за смртта.

(3)      Посмртните останки на осуденото лице ќе му се предадат на семејството на осуденото лице. Ако членовите на семејството не сакаат да ги прифатат посмртните останки или нема семејство, осуденото лице ќе биде погребано на месните гробишта на трошок на установата.

(4)      Ако постои сомнение за причините за смртта на осуденото лице, се постапува согласно со Законот за кривичната постапка и меѓународните договори од оваа област, ратификувани согласно со Уставот на Република Македонија.
Член 242
(1)      Осуденото лице може да присуствува на погреб на член од потесното семејство во времетраење до 12 часа, со или без присуство на службено лице од установата во зависност од третманската група и степенот на безбедносен ризик, по одобрение на директорот на установата.

(2)      Член на потесното семејство се смета секое лице кое е заведено во картонот за посета на осуденото лице.

Член 244
(1)      Осуденото лице се подготвува за отпуштање од издржувањето на казната од почетокот на издржувањето на казната во установата.

(2)      Активностите на подготвување за отпуштање на осуденото лице се интензивираат пред истекот на казната, односно пред денот кога се претпоставува дека ќе биде отпуштено.

(3)      На два дена пред отпуштањето осуденото лице се ослободува од работа за да може да се подготви за излегување.

Член 252
(1) За условно отпуштање на осуденото лице одлучува судот што ја донел пресудата во прв степен во совет составен од тројца судии, кој одлучува надвор од главниот претрес.

(2) Во решението за условен отпуст се наведува денот на отпуштањето на осуденото лице при што е неопходно да се води сметка за рокот на жалбената постапка.

Член 253
(1) Пред одлучувањето за условниот отпуст првостепениот суд ги има во предвид писмениот извештај и мислењето на матичниот воспитувач во казнено поправната установа врз основа на кои е даден предлогот за условен отпуст. Во случај кога до судот е поднесено барање за условен отпуст надлежниот суд може да побара од казнено поправната установа каде што осуденото лице ја издржува казната затвор да достави извештај  за однесувањето на осуденото лице во текот на издржувањето на казната затвор и основаноста на поднесеното барање за условен отпуст. Надлежниот суд бара дополнителни податоци од казнено поправната установа каде што осуденото лице ја издржува казната затвор, а може да се сослуша и осуденото лице и да се побара мислење од матичниот воспитувач на осуденото лице, судијата за извршување на санкциите за околности што се однесуваат на личноста на осуденото лице, неговото поведение за време на издржувањето на казната, извршувањето на работните обврски и за други околности од кои може да се заклучи дали е постигната целта на казнувањето и особено дали осуденото лице во иднина нема да врши кривични дела.

(2) Предлогот на директорот на установата го застапува и го образложува матичниот воспитувач во установата каде што осуденото лице ја издржува казната затвор.

(3)      Податоците кои установата ги доставува до судот се од доверлива природа и се исклучиво наменети за целите на постапката.

Член 254
(1)      Барањето односно предлогот за условен отпуст може повторно да се поднесе по истекот на шест месеци за казна затвор над една година, односно три месеци за казна затвор под една година од правосилноста на решението со кое е одбиено претходното барање на осуденото лице, односно предлогот на директорот.

(2)      Решението со кое судот одлучува за условен отпуст се доставува до осуденото лице, членот на семејството што поднел барање за условен отпуст, установата во која осуденото лице издржува казна, надлежната локална пробациска канцеларија, надлежниот јавен обвинител и до полициската станица за определено подрачје според местото на живеалиштето, односно престојувалиштето на осуденото лице, ако одлуката е позитивна.

(3) Судот ќе го отповика  условниот отпуст по добиено известување од казнено поправната установа доколку осуденото лице во периодот до неговото условно отпуштање стори една или повеќе потешки дисциплински повреди  во казнено поправната установа.

Член 256
Против решението по барањето или предлогот за условен отпуст осуденото лице и надлежниот јавен обвинител имаат право на жалба во рок од осум дена до повисокиот суд.

Член 257
(1) Директорот на установата може да го отпушти осуденото лице и пред истекот на казната најмногу 30 дена за казна затвор до три години, односно 60 дена за казна затвор над три години, ако осуденото лице издржало 9/10 од казната и доколку осуденото лице не добило условен отпуст.

(2) Предвремено отпуштање на осуденото лице пред истек на казната може да се изврши ако се исполнети следните критериуми:

-  осуденото лице од самиот почеток на извршување на казната да соработува и да го прифати процесот на ресоцијализација во согласност со одредбите на Куќниот ред, да има позитивно однесување во осуденичката средина,

-   дисциплинирано и квалитетно да ги извршува поставените работни задачи во текот на работното ангажирање,

-   да има позитивен однос кон сите вработени во установата, а особено кон непосредниот воспитувач и инструктор и

-   да не ги злоупотребува дадените погодности во текот на издржување на казната.

Член 260
(1)      Пред отпуштањето на осуденото лице по основ на отпуштање по опростување и истек на казната од установата, секторот за ресоцијализација, подготвува заклучен извештај за реализираната програма за третман со осуденото лице, како и за оцената за остварениот степен на ресоцијализација на осуденото лице.

(2)      Заклучниот извештај се внесува во личниот лист на осуденото лице.

(3)      Заклучниот извештај се доставува во рок од осум дена до полициска станица за определено подрачје и центарот за социјални работи според местото на живеалиштето, односно престојувалиштето на отпуштеното осудено лице, судијата за извршување на санкциите, а по потреба и до други државни органи.
Член 263
(1)      Судијата за извршување на санкциите пред да пристапи кон присилна наплата, на осуденото лице му праќа опомена да ја плати паричната казна во рок кој не може да биде подолг од 15 дена од денот на приемот на опомената.

(2)      Ако осуденото лице во определениот рок не ја плати казната се пристапува кон присилна наплата согласно со закон.

(3)      Ако присилното извршување остане без успех, се пристапува кон замена на паричната казна со затвор.
,,Извршување на споредни казни,,

Член 266
(1) Пресудата со која е изречена казна забрана на вршење професија, дејност или должност по правосилноста, надлежниот суд по службена должност му ја доставува на извршување на правното лице или друга институција во која осуденото лице е вработено, на надлежниот орган за издавање одобрение или дозвола за вршење професија, дејност или должност и на Централниот регистар на Република Македонија, како и на надлежниот орган за регистрација.

(2) Централниот регистар на Република Македонија ќе изврши упис на изречената казна со прибелешка во регистарската влошка и тоа ќе го објави.

(3)      Правосилната пресуда од ставот (1) на овој член се доставува и на полициска станица за определено подрачје според местото на живеалиштето, односно престојувалиштето на осуденото лице.

(4)      Ако лицето спрема кое е изречена казната од ставот (1) на овој член го промени местото на живеалиштето, односно престојувалиштето, а времето за кое оваа казна е изречена не поминало, Министерството за внатрешни работи за оваа казна ќе го извести надлежниот суд во местото на живеалиштето, односно престојувалиштето на осуденото лице, во рок од 15 дена.

Член 271
(1)      Пресудата со која е изречена казната забрана за посетување на спортските натпревари, надлежниот суд по службена должност ја доставува на извршување на подрачната единица на Министерството за внатрешни работи според местото на живеалиштето односно престојувалиштето на осуденото лице на кое му е изречена оваа казна. Ако лицето спрема кое е изречена оваа казна го промени местото на живеалиштето, односно престојувалиштето, а времето за кое оваа казна е изречена не поминало, е должен да го извести Министерството за внатрешни работи за направената промена, во рок од осум дена.

(2)      Изречената казна забрана за посетување на спортските натпревари се запишува во казнената евиденција.

Член 272
(1) Мерката на безбедност задолжително психијатриско лекување и чување во здравствена установа се извршува во здравствена установа основана за таа цел, или во специјална болница за психијатрија.

(2) Во одлуката со која е изречена мерката на безбедност од ставот (1) на овој член, судот ја определува и здравствената установа во која ќе се извршува мерката.

(3) Кога мерката на безбедност од ставот (1) на овој член е изречена со казна затвор, осуденото лице прво се упатува на извршување на мерката на безбедност.

Член 296
Со третманот што се спроведува спрема децата според стручно изготвена програма утврдена од министерот за правда во согласност со министерот за образование и наука и министерот за труд и социјална политика треба да се охрабрува и да му се помага на детето, кај него да се поттикнуваат позитивни особини и развој на личноста и да му се овозможува образование, остручување и оспособување за живот на слобода.
3. Забрана на управување на моторно возило и         протерување на странец од земјата
Член 307
За извршувањето на забрана на управување на моторно возило од определен вид или категорија и протерување на странец од земјата спрема деца соодветно се применуваат одредбите за нивно извршување од овој закон.

Член 312
(1)      Судот што ја донел одлуката со која е изречена воспитната мерка, ако самиот не е надлежен за извршување на одлуката, е должен веднаш, а најдоцна во рок од три дена по правосилноста да му ја достави на судијата за извршување на санкциите според местото на живеалиштето, односно престојувалиштето на детето. Со одлуката првостепениот суд е должен да достави и документ за лична идентификација и податоци дали детето и порано вршело кривични дела и како завршиле постапките.

(2)      Првостепениот суд е должен да му наложи на центарот за социјална работа во рок од 30 дена, да ги достави следниве податоци; извод од матичната книга на родените, свидетелство, податоци за здравствената состојба на детето, социјална и психолошка анамнеза и други податоци од испитувањето на личноста на детето, до воспитнопоправната установа.

(3)      Судијата за извршување на санкциите извршната одлука со другите податоци од ставот (2) на овој член ја доставува на извршување до центарот за социјални работи кој, со оглед на видот на воспитната мерка, самиот ја извршува воспитната мерка, врши надзор над извршувањето на воспитната мерка или детето го упатува во соодветната заводска установа.

(4)      За подготовката и за почетокот на извршување на воспитната мерка центарот за социјални работи ги известува родителите, односно старателот на детето и надлежниот суд, во рок од 15 дена, од приемот на одлуката од ставот (3) на овој член.

Член 313
За извршувањето на воспитните мерки надлежни се да постапуваат надлежниот суд и центарот за социјални работи според местото на живеалиштето, односно престојувалиштето на детето спрема кое се извршува воспитната мерка.

Член 342
Воспитната мерка упатување во воспитна установа се извршува во воспитна установа наменета за воспитување и социјална заштита на деца.

Член 347
(1)      Во воспитно-поправен дом детето останува најмалку една, а најмногу пет години, односно до наполнета 23 годишна возраст.

(2)      Воспитната мерка упатување во воспитно-поправен дом може да се изрече само еднаш.

(3)      Работата во воспитно-поправниот дом се организира така што на детето му се обезбедуваат услови за основно и средно образование и воспитување, за стекнување и развивање на позитивни навики, на вредносни особини и за работно остручување и оспособување за одделни занимања.

(4)      Ако во воспитно-поправниот дом не постои настава од одредена насока или степен на образование детето може таквата настава да ја посетува и надвор од воспитнопоправниот дом.

(5)      Во воспитно-поправниот дом на детето му се обезбедуваат услови за активно користење на слободното време со културни, забавни и спортски активности.

(6)      Детето во воспитно-поправниот дом може да одржува контакти со семејството и други лица и институции кои можат позитивно да влијаат на неговата ресоцијализација.

Член 348
(1)      При приемот во воспитно-поправниот дом се утврдува идентитетот на детето.

(2)      Во почетокот на извршувањето на воспитната мерка детето се запознава со куќниот ред, правата и должностите што ги има во текот на извршувањето на воспитната мерка, начинот на кој ги остварува утврдените права и со дисциплинските мерки што можат да му се изречат.

(3)      Во установата се донесува општ акт со кој се уредува куќниот ред и поблиску се определува организацијата на работата и се пропишува начинот на живеењето на детето во установата.

(4)      Општиот акт од ставот (1) на овој член го донесува директорот на установата во согласност со директорот на Управата.

Член 349
(1)      По приемот во воспитно-поправниoт дом детето престојува во приемното одделение до 30 дена.

(2)      Во приемното одделение стручен тим, со примена на научни методи, врши социјално-медицинско и психолошко-педагошко испитување на личноста на детето.

(3)      Стручниот тим што го врши испитувањето од ставот (2) на овој член, го сочинуваат психолог, педагог, социјален работник, лекар, а по потреба и други стручни лица.

Член 357
(1)   На децата во воспитно-поправен дом им се обезбедува исхрана по три оброка дневно, која содржи најмалку 14.600 џули.

(2)   Болните деца добиваат храна во вид и количество што ќе ги одреди лекарот.

(3)   На децата им се обезбедува бесплатна облека, чевли и долна облека.
Член 362
(1)      Директорот на воспитно-поправниот дом може да им одобри отсуство на децата кои посетуваат настава, во траење од 30 дена, со можност за користење на два дела, летен и зимски одмор.

(2)      Отсуството се дава, по правило, за време на училишниот распуст и за време на празници и викенди.

(3)      За децата што се наоѓаат во воспитно-поправен дом може да се организира заедничко летување надвор од домот.

(4)      Времето поминато на отсуство или на заедничко летување се засметува во времето поминато во домот.
Член 363
(1)      Децата кои не посетуваат настава за основно и средно образование, а на практична обука поминале непрекинато шест месеци, вклучувајќи го тука и времето поминато на лекување поради повреда на работа или професионално заболување, имаат право на одмор од најмалку 20 дена во годината, со можност за користење на два дела, летен и зимски одмор.

(2)      Одморот, по правило, се користи кај родителите, старателот или поблиските роднини. За оние што немаат кај кого да одат, а се склони на бегство или постои опасност да продолжат со вршење на кривични дела и нарушување на јавниот ред и мир, управата на домот може да организира заеднички одмор во домот или надвор од него.

(3)      Одлука  за  користење  на  одморот  донесува  директорот  на  домот,  по  предлог  на службено лице од секторот за ресоцијализација.
Член 383
(1)      Ако над осуденото правно лице е отворена стечајна постапка за ликвидација, судот е должен да испрати до стечајниот или ликвидациониот суд налог за првенство во наплатата.

(2)      Доколку осуденото правно лице извршило преобразба и пристапило кон друго правно лице, тогаш присилна наплата ќе се спроведе само во висина на вредноста на преземениот имот од осуденото лице.
Член 395
(1)      Правосилната пресуда со која е изречена санкцијата забрана на управување со моторно возило надлежниот суд и ја доставува на извршување на полициска станица за определено подрачје според местото на живеалиште, односно престојувалиште на сторителот на кој му е изречена оваа санкција.

Член 403
Одредбите на овој закон за извршување на глобата спрема полнолетни лица и за извршување на воспитните мерки спрема деца сторители на кривични дела соодветно се применуваат и на извршувањето на воспитните мерки за прекршок.

Член 416
Со денот на влегувањето во сила на овој закон престанува да важи Законот за извршување на санкциите („Службен весник на Република Македонија“ број 2/2006, 57/10, 170/13, 43/14, 166/14, 33/15, 98/15, 11/16, 21/18 и 209/18).

